
ЎТМИШНИ УНУТМАНГ - КЕЛАЖАКН1И ЎЙААНГ:
МИЛЛИИ ТИКЛАНИШИМИЗ УЧУН ОВОЗ БЕРИНГ!

Мамлакатимизда бўлажак улкан сайловлар то- 
бора яқинлашиб келмокда. Яна тўрт кундан 
кейин озод юртимизда Мақаллий Кенгашларга 
ва Ўзбекистон Республикаси Олий Мажлиси де- 
путатлигига сайловлар бўлиб ўтади. Унга тайёр- 
гарлик, тараддуд авж паллага кирди. Номзод- 
лар ва сайловчиларнинг янги давримизга муно- 
сиб ижтимоий-иқгисодий, сиёсий билими, маъна- 
вий кучи уйгунлашиб, халқ ва Ватан келажаги- 

нинг қал қд1лувчи дамларида масьул ва масрур 
турибди! Шу улуғ сафда Ўзбекистон Миллий тик- 
ланиш демократик партияси, унинг илк бора, ле- 
кин фақат чин сўзлари, асосли қаракат дастурла- 
ри, илм кудрати билан халқ олдига чиқаётган ном- 
зодлари қам бор.

Партиямиз Олий Мажлис депутатлигига юздан 
зиёд ўз ишончли номзодларини биринчи бор тав- 
сия этди. Улар турли касб эгалари, халкимиз ичи- 

дан қайнаб чикқан, қар ишда оқил тадбирли, юрт- 
ни тиклашга — юксалтиришга чоғланган, катта иқ- 
тидор,қобилият соҳибларидир. Уларнинг барчаси 
Олий Мажлисдами, меқнат жабқаларидами — 
қаерда бўлмасин, Ватан, Миллат, Инсон манфаат- 
лари учун қайғурадиган, бу муқаддас тушунчалар- 
ни ўз такдирида кўрадиган элпарвар, тарақ- 
қийпарвар кишилардир. Биз «Миллий тикланиш та- 
факкур ва инсон қадри тикланишидан бошлана- 

ди. Инсон қадри Ватан қадри билан бирга тик- 
ланади!» деб биламиз. Сизга муродимиз — му- 
рожаатимиз қам шу шиор мазмунига туташ: Ке- 
линг, азиз юртдошлар, қадрингиз тикланиши 
учун овоз беринг! Биз сайловчиларга — халқи- 
мизга худди ўз ғояларимизга ишонган каби ишо- 
намиз ва умид кйламиз.

Озод овозларингиз ул кун бизни дегайлар, 
Тикланиш номзодлари қар кун сизни дегайлар!

ПРЕЗИДЕНТЛИККА НОМЗОДЛАР РУИХАТГА ОЛИНДИ
2000 йил 9 январ — Президент сайловлари куни. Аввал 

хабар берганимиздек, «Фидокорлар», «Адолат», «Ватан та- 
раққиёти» партиялари қурултойларида ҳамда Қорақалпо- 
ғистон Республикаси Жўқорғи Кенгеси, вилоятлар ва Тош- 
кент шаҳар Кенгаши депутатлари сессияларида бўлажак 
сайловларда Президентликка Ислом Каримов номзоди кўр- 
сатилган эди. Марказий сайлов комиссиясидан олинган ха- 
барларга кўра, Ўзбекистон Республикаси Президенти Ис- 

лом Каримов бўлажак сайловларда Фидокорлар миллий-де- 
мократик партияси номзоди сифатида иштирок этишга ўз 
розилигини билдирган. Шунингдек, Ислом Каримов Қора- 
қалпоғистон Республикаси Жўқорғи Кенгеси, вилоятлар ва 
Тошкент шаҳар Кенгашлари депутатлари, «Адолат» ва «Ва- 
тан тараққиёти» партиялари қурултойлари қатнашчиларига 
ўз номзодини Президентликка кўрсатганликлари учун сами- 
мий миннатдорлик изҳор этган.

Ўзбекистон Халқ демократик партияси ўз курултойида маз- 
|^р партия биринчи котиби Абдулхдфиз Жалолов номзодини 
Ўзбекистон Республикаси Президенти сайловига кўрсатган эди. 
Абдулхдфиз Жалолов бўлажак сайловларда Хапқ демократик 
партияси номзоди сифатида иштирок этишга розилик берган.

24 ноябр куни Марказий сайлов комиссиясининг навбатдаги 
мажлиси бўлиб ўтди. Уни Марказий сайлов комиссияси Раиси 
Н. Комилов бошқарди. Мажлисда Ўзбекистон Республикаси Пре- 

зидентлигига номзодларни рўйхатга олиш тўғрисидаги масала 
кўриб чикялди. «Ўзбекистон Республикаси Президенти сайло- 
ви тўғрисида»ги Қонуннинг 25-моддасига мувофиқ Ўзбекистон 
Фидокорлар миллий-демократик партияси томонидан кўрса- 
тилган Ислом Абдуғаниевич Каримов хэмда Ўзбекистон Халқ 
демократик партияси томонидан кўрсатилган Абдулҳафиз Ма- 
рахимович Жалолов Ўзбекистон Республикаси Президентли- 
гига номзод этиб рўйхатга олиндилар.

ЎЗБЕКИСТОН РЕСПУБЛИКАСИ МАРКАЗИЙ САЙЛОВ КОМИССИЯСИНИНГ 
Қ А Р О Р И

ИСЛОМ ЙБДУҒАНИЕВИЧ КАРИМОВНИ ЎЗБЕКИСТВК РЕСПУБЛИКАСИ ПРЕЗНДЕНТЛИГИГА 
НОМЗПД ЭТИБ Р}КХШ ПЛИШ ТЎҒРНСИДА

Ўзбекистон Республикаси Президентлигига кўрсатилган номзодни рўйхатга олиш юзасидан Ўзбекистон Фидокорлар 
миллий-демократик партияси такдим этган хужжатларни кўриб чиқиб ҳамда Ўзбекистон Республикаси Президенти 
И. А. Каримовнинг Фидокорлар миллий-демократик партиясидан Ўзбекистон Республикаси Президенти сайловида 
номзоди овозга қўйилишига розилик аризасига кўра «Ўзбекистон Республикаси Президенти сайлови тўғрисида»ги 
Қонуннинг 25-моддасига мувофиқ.

Марказий сайлов комиссияси
КАРОР ҚИЛАДИ:

Ўзбекистон Фидокорлар миллий-демократик партияси томонидан кўрсатилган Ислом Абдуғаниевич Каримов Ўзбе- 
кистон Республикаси Президентлигига номзод этиб рўйхатга олинсин.

ЎЗБЕКИСТОН РЕСПУБЛИКАСИ МАРКАЗИЙ САЙЛОВ КОМИССИЯСИНИНГ 
Қ А Р О Р И

АБДУЛХАФИЗ МАРАҚИМОВИЧ ЖАЛВЛВВВИ ЎЗБЕКИСТ11Н РЕСПУБЛИКАСИ ПРЕЗИДЕНТЛИГИГА 
НВМЗОД ЗТИБ РЎЙХАТТА ОЛИШ ТЎҒРИСИДА

Ўзбекистон Республикаси Президентлигига кўрсатилган номзодни рўйхатга олиш юзасидан Ўзбекистон Халқ демок- 
ратик партияси такдим этган ҳужжатларни кўриб чиқиб ҳамда Ўзбекистон Халқ демократик партияси биринчи котиби, 
Фанлар академияси Фалсафа ва ҳуқуқ институти директори А.М. Жалоловнинг Ўзбекистон Халқ демократик партияси- 
дан Ўзбекистон Республикаси Президенти сайловида номзоди овозга қўйилишига розилик аризасига кўра «Ўзбекистон 
Республикаси Президенти сайлови тўғрисида»ги Қонуннинг 25-моддасига мувофиқ,

Марказий сайлов комиссияси
ҚАРОР ҚИЛАДИ:

Ўзбекистон Халқ демократик партияси томонидан кўрсатилган Абдулҳафиз Мараҳимович Жалолов Ўзбекистон Рес- 
публикаси Поезидентлигига номзод этиб рўйхатга олинсин.

Тошквнт, 1999 йил 24 ноябр.

Марказий сайлов комиссиясининг Раиси 
Н. КОМИЛОВ.

Тошкент, 1999 йил 24 ноябр.

Марказий сайлов комиссиясининг Раиси 
Н. КОМИЛОВ.

УЗБЕКИСТОН РЕСПУБЛИКАСИ ПРЕЗИДЕНТЛИГИГ
НОМЗОДЛАРНИНГ ТАРЖИМАИ ҲОЛИ

КАРИМОВ
Ислом Абдуғаниевич

I

ЖАЛОЛОВ
А6дулхс|физ Марахи1м1ович

Ислом Абдуғаниевич Каримов 1938 йил 30 январда 
Самарқанд шаҳрида хизматчи оиласида туғилган. Мил- 
лати — ўзбек. Олий маълумотли, Ўрта Осиё Политехни- 
ка ва Тошкент Халқ хўжалиги институтларини тугатган. 
Муҳандис-механик ва иқтисодчи мутахассисликларига эга. 
Меҳнат фаолиятини 1960 йилда Тошкент қишлоқ хўжа- 
лик машинасозлиги заводида бошлаган.

1961 йилдан 1966 йилгача В. П. Чкалов номидаги 
Тошкент Авиация ишлаб чиқариш бирлашмасида муҳан- 
дис, етакчи му:^ндис-конструктор бўлиб ишлади.

1966 йилда Ўзбекистон ССР Давлат план комитетига 
ишга ўтиб, бош мутахассисликдан республика Давлат 
план комитети раисининг биринчи ўринбосаригача бўл- 
ган йўлни босиб ўтди.

1983 йилда И. Каримов Ўзбекистон ССР Молия ми- 
нистри, 1986 йилда Узбекистон ССР Министрлар Сове- 
ти Раисининг ўринбосари, республика Давлат план ко- 
митетининг раиси этиб тайинланди.

1986-1989 йиллар мобайнида Қашқадарё вилоят пар- 
тия комитетининг биринчи котиби, 1989 йилнинг июни- 
дан бошлаб Ўзбекистон Компартияси Марказий Комите- 
тининг биринчи котиби лавозимларида ишлади.

1990 йил 24 март куни Ўзбекистон ССР Олий Кенга- 
шининг сессиясида И. Каримов Ўзбекистон ССР Прези- 
денти этиб сайланди.

1991 йил 31 август куни И. Каримов тарихий воқеа —• 
Ўзбекистон Республикасининг давлат мустақиллигини 
эълон қилди.

1991 йил 29 декабрда муқобиллик асосида ўтказил- 
ган умумхалқ сайловида И. Каримов Ўзбекистон Рес- 
публикаси Президенти этиб сайланди.

1995 йил 26 мартда бўлиб ўтган умумхалқ референ- 
думи якунларига кўра, И. Каримовнинг президентлик 
ваколати 2000 йилга қадар узайтирилди.

У оилали, икки нафар фарзанди, учта набираси бор. 
Рафиқаси Т. А. Каримова — иқтисодчи, илмий ходим.

И. Каримов суверен ва мустақил Ўзбекистонни барпо 
этиш, халқпарвар демократик ҳуқуқий давлат яратиш, 
фуқаролар тинчлиги ва миллий тотувликни таъминлаш 
ишига қўшган улкан хиссаси ҳамда бу борада матонат 
ва жасорат кўрсатганлиги учун «Ўзбекистон Қаҳрамони» 
унвони, «Мустақиллик» ва Амир Темур орденлари билан 
такдирланган. Шунингдек, у бир қанча хорижий давлат- 
лар ва нуфузли халқаро ташкилотларнинг орден-медал- 
лари билан ҳам муко^ютланган.

И. Каримов Ўзбекистон Фанлар академиясининг ҳа- 
қиқий аъзоси. Айни вақтда у иқтисод, фан, таълимни 
риво:^антиришга қўшган улкан ҳиссаси учун тўққиз хо- 
рижий мамлакат университет ва академияларининг фах- 
рий фан доктори ҳамда академиклигига сайланган.

Халқимиз истиқлол йилларида эришилган салмоқли 
ютуқларни ҳақли равишда И. Каримов номи ва фаолия- 
ти билан боғлайди.

И. Каримов мамлакатимизда амалга оширилган улкан 
ишлар, тарихий ўзгаришларнинг ташаббускори ва раҳ- 
намосидир:

— Ўзбекистон мустақиллигининг асосчиси, мамлака- 
тимизнинг истиқлол дастурини ишлаб чиққан ва миллий 
тараққиёт йўлини белгилаб берган атоқли давлат арбо- 
бидир;

— демократик талаблар ва халқаро мезонларга тўла 

жавоб берадиган Ўзбекистон Республикаси Конституцияси- 
нинг асосий муаллифи ва уни ҳаётга татбиқ этишнинг ка- 
фолатидир;

— марказий ҳокимият ва унинг жойлардаги бўғинларини 
ислоҳ қилиш, давлат, жамият ва инсон муносабатларини 
уйғунлаштиришга қаратилган янги сиёсий-ижтимоий тизим 
тамойилларини ишлаб чикди ва амалга оширди:

— халқимизнинг ўзига хос хусусиятлари ҳамда илғор 
жаҳон тажрибаларини мужассамлаштирган иқтисодий ис- 
лоҳотларнинг янги моделини ишлаб чиқди. Бу ривожла- 
ниш йўли иқтисодиётнинг сиёсатдан устунлиги, қонун ус- 
туворлиги, ўтиш даврида давлатнинг бошқарувчилик роли, 
ислоҳотларни босқичма-босқич амалга ошириш, кучли иж- 
тимоий ҳимоя каби машҳур беш тамойилни ўз ичига олади 
ва у дунёда «Ўзбек модели» деб эътироф этилган;

— Ўзбекистон давлатининг ҳудудий яхлитлигини, сар- 
ҳадларимиз дахлсизлигини ҳимоя қилишга қодир Қуролли 
Кучлар, Чегара ва Ички қўшинларни замонавий ислоҳотлар 
асосида ташкил этиш ишига бошчилик қилди;

— КПСС Марказий Комитети бошчилигидаги кучлар Ўз- 
бекистонда адолатсизлик ва тазйиқларни авж олдирган йил- 
ларда ўзбек номини ноҳақ таҳқир ва ҳақоратлардан ҳимоя 
қилиш, халқимизнинг ор-номусини, миллий ғурурини тик- 
лашда фидойилик намунасини кўрсатди;

— халқимиз маънавий қадриятларига ҳурмат-эҳтиром би- 
лан муносабатда бўлиш, асраб-авайлаш ва ривожлантириш, 
муқаддас динимизни, урф-одатларимизни, бебаҳо тарихий 
меросимизни ҳаётга қайтаришни давлат сиёсати даражаси- 
га кўтарди;

— халқаро майдонда Ўзбекистоннинг обрў-эътиборини 
юксалтириш, ўзбек номини бутун дунёга тараннум этишда 
буюк хизмат қилди;

— одамларнинг тафаккурини ўзгартириш, уларнинг он- 
гида янги миллий ғоя, миллий мафкура асосларини шакл- 
лантириш ва мустаҳкамлаш ишига раҳнамолик қилди;

— юртимизда тинчлик-осойишталикни, миллатлар ва фу- 
қаролар ўртасида тотувлик ва ҳамжиҳатликни қарор топти- 
риш, уни сақлаш ҳамда мустаҳкамлашга беқиёс ҳисса қўш- 
ди;

— моҳият-эътиборига кўра, мутлақо янги таълим-тарбйя 
тизими — Кадрлар тайёрлашнинг миллий дастурини яра- 
тиш ва уни амалга оширишда бевосита етакчи бўлиб кел- 
мокда;

— маҳалланинг давлат ва жамият бошқарувидаги нуфу- 
зини ошириш, ваколат ва ҳуқуқларини кенгайтириш, фуқа- 
роларнинг ўз-ўзини бошқариш тизими сифатида уни ҳар 
томонлама қўллаб-қувватлаш ташаббускори бўлди;

— юртимизнинг турар жойларида янги қурилишлар, шу 
жумладан, улуғ аждодларимизнинг қадамжоларини обод қи- 
лиш, иқтисодимизнинг салоҳиятини оширишда катта ўрин 
тутган йирик-йирик корхоналарни бунёд этишда, кўпгина 
шаҳар ва қишлоқларимиз, авваламбор, пойтахтимиз Тош- 
кентнинг шакл-қиёфасининг тубдан ўэгаришида бевосита 
раҳбарлик қилмокда.

Мухтасар қилиб айтганда, Ислом Каримов Ўзбекистон 
давлати ва давлатчилигини барпо қилиш, демократик фу- 
қаролик жамияти қуриш асосларини яратди, янги асрда 
мамлакатимиз тараққиётининг асосий йўналишларини иш- 
лаб чикди, юртимизнинг ёруғ истиқболи йўлида кўп мил- 
латли халқимизни бирлаштириб, уни улуғ мақсадлар сари 
бошлаб бормокда.

Абдулҳафиз Мараҳимович Жалолов 1947 йилнинг 1 ию- 
нида Наманган шаҳрида ўқитувчи оиласида туғилган. 1964 
йилда Наманган вилояти Янгиқўрғон тумани Бирлашкан қиш- 
лоғидаги 14-сон ўрта мактабни, 1969 йилда эса Тошкент 
Давлат университетини фалсафа ихтисослиги бўйича тамом- 
лаган. Файласуф. 1976 йили «Гегел ва Шарқ халқлари фал- 
сафий фикри» мавзуида номзодлик, 1992 йили «Шахснинг 
ҳар томонлама ривожланиши ва жамиятни инсонийлашти- 
риш муаммолари» мавзуида докторлик диссертацияларини 
ёқлаган. Фалсафа фанлари доктори.

1971 йилдан эътиборан (Чегара қўшинлари сафида, Тер- 
миз шаҳар заставаси бошлиғи ўринбосари лавозимида ҳар- 
бий хизматни ўтагандан сўнг) узлуксиз равишда илмий-пе- 
дагогик фаолият билан -шуғулланади, ТошДУ фалсафа ка- 
федраси ўқитувчиси, ЎзР ФА Фалсафа ва ҳуқуқ институти 
илмий ходими, Ўзбекистон Давлат жисмоний тарбия инсти- 
тути фалсафа кафедраси мудири, ТошДУ қошидаги олий 
ўқув юртлари ижтимоий фанлар ўқитувчилари малакасини 
ошириш институти фалсафа кафедраси доценти, илмий иш- 
лар бўйича директор ўринбосари, Узбекистон Республикаси 
Президенхи ҳузуридаги Жаҳон муаммолари институти бў- 
лим мудири вазифаларида ишлаган. 1993 йилдан УзР ФА 
И. Мўминов номидаги Фалсафа ва ҳукуқ институти директори.

Фалсафа тарихи, ижтимоий фалсафа ва сиёсатшунослик 
йўналишларида илмий-тадқиқот ишлари олиб боради. Маз- 
кур соҳаларга оид 250 дан зиёд чоп этилган ишлар муалли- 
фи. Улар орасида: «Инсон омили: фалсафа, мафкура, сиё- 
сат» (Т.: 1991, рус тилида); «Ўзбекистон: мустақиллик, маъна- 
вият, мафкура» (Т.: 1994); «Мустақиллик масъулияти» (Т.: 
1996); «Истиқбол уфқлари» (Т.: 1998) номли монография- 
лар бор. Шунингдек, «Ўрта Осиё халқлари фалсафий меро- 
си ва ғоялар кураши» (Т.: 1988, рус тилида) мавзуидаги 
жамоавий монография ҳамда «Фалсафа» (Т.: 1999) ўқув қўл- 
ланмаси ҳаммуаллифи. Илмий ишлари АҚШ, Буюк Брита- 
ния, Белорус, Россия, Ҳиндистон, Қирғизистон, Эстония мам- 
лакатларида чоп этилган. X Халқаро гегелчилар конгресси 
(Москва, 1974), XX Бутунжаҳон фалсафа конгресси (АҚШ, 
Бостон, 1998) ва, шунингдек, Тошкент, Деҳли, Москва, Ми- 
нск, Киев, Таллин, Теҳрон, Волгоград, Екатеринбург каби 
шаҳарларда ўтказилган илмий анжуманлар иштирокчиси. Ин- 
сон, жамият, халқ, меҳнат, мулк, бозор иқтисодиёти, ман- 
фаат, маънавият, фалсафа, эркинлик, ахлоқ, маданият, мус- 
тақиллик, сиёсат, мафкура каби кўплаб, ҳамиша мунозара- 
талаб, «абадий» тушунча, муаммоларга янгича талқин бе- 
ришга ҳаракат қилган. Унинг бевосита раҳбарлигида қатор 
докторлик ва номзодлик диссертациялари муваффақиятли 
ёқланган.

1993—1996 йилларда Мирзо Улуғбек номидаги Тошкент 
Давлат университети қошидаги фалсафа фанлари бўйича 
докторлик ҳимоясига ихтисослаштирилган кенгаш аъзоси бўл- 
ган. 1996 йилдан Ўзбекистон Президенти ҳузуридаги Дав- 
лат ва жамият қурилиши академиясининг сиёсатшунослик 
ҳамда ҳуқуқшунослик фанлари бўйича доктюрлик илмий да- 
ражаси учун диссертациялар ҳимоясига ихтисослашган кен- 
гаш аъзоси, худди шу йил ЎзР ФА И. Мўминов номидаги 
Фалсафа ва ҳуқуқ институтининг фалсафа фанлари бўйича 
докторлик илмий даражаси учун диссертациялар ҳимоясига 
ихтисослашган кенгаш раиси.

1986 йилдан Ўзбекистон Коммунистик партияси марказий 

аппаратига ишга ўтган. Лектор, лекторлар гуруҳи раҳба- 
ри, мафкура бўлими мудири муовини лавозимларида иш- 
лаган. 1991 йилдан Узбекистон Халқ демократик пар- 
тияси Марказий Кенгаши бўлим мудири, Марказий Кен- 
гаш иккинчи (1993), сўнг биринчи котиби (1994). 1999 
йилнинг октябр ойида Ўз ХДП Марказий Кенгашининг 
биринчи котиби этиб қайта сайланган.

1994 йилнинг декабрида Ўзбекистон Республикаси би- 
ринчи чақириқ Олий Мажлиси депутатлигига сайланган. 
Ўзбекистон Республикаси Олий Мажлиси Кенгаши аъзо- 
си, Ўзбекистон ХДПнинг мамлакат парламентидаги фрак- 
цияси раиси (1995).

Оилали, 4 та фарзанди бор.
Кейинги йилларда:
— ЎзР ФА И. Мўминов номидаги Фалсафа ва ҳуқуқ 

институти мамлакат маънавий ҳаётида муҳим ўрин эгал- 
лаган, фалсафа ва ҳуқуқ фанларининг долзарб муаммо- 
ларини тадқиқ этувчи, юксак малакали илмий кадрлар 
тайёрловчи ҳамда илм-фан ютуқларини тарғиб қилувчи 
нуфузли даргоҳга айланди;

— Ўзбекистон мустақиллигининг маънавий негизла- 
рини мустаҳкамлашда фалсафа ва ҳуқуқ фанларининг 
самарали иштирокини таъминлашга қаратилган таъсир- 
чан илмий-ташкилий чоралар амалга оширилмокда;

— Ўзбекистон Халқ демократик партияси сафлари ўс- 
ди, унинг ўзи ғоявий-сиёсий жиҳатдан улғайди, ташки- 
лий томондан мустаҳкамланди, мамлакатнинг етакчи сиё- 
сий кучларидан бирига айланди;

— Ўзбекистон Халқ демократик партияси мамлакат Пар- 
ламенти — Олий Мажлисда энг йирик фракцияга, давлат 
ҳокимияти маҳаллий вакиллик идораларининг аксарияти 
таркибида ўз партия депутатлари гуруҳига эга бўлиб, 
улар халқимиз ҳаётига оид муҳим қонунлар, қарорларни 
қабул қилиш, уларни ҳаётга татбиқ этиш, минтақалар 
ижтимоий-иқтисодий ривожини таъминлашга қаратилган 
дастурларни рўёбга чиқариш саъй-ҳаракатларини амалга 
оширмокдалар;

—-қатор мамлакатларнинг, жумладан, АҚШ, Буюк Бри- 
тания, Германия, Хитой ва бошқаларнинг сиёсий тажри- 
баси уларга қилинган ташриф орқали ўрганилди;

— Ўзбекистон ХДПнинг халқаро обрўсини оширишга 
хорижий мамлакатларга партия вакилларининг ташриф 
буюриши, чет эл делегацияларини, Ўзбекистондаги эл- 
чихоналар, халқаро ташкилотлар раҳбарлари, масъул хо- 
димларини Марказий Кенгаш, партия қуйи тузилмалари- 
да қабул қилиш орқали эришилди;

— буларнинг ҳаммаси Ўзбекистон ХДПни мамлакатда 
рўёбга чиқарилаётган кенг қамровли ислоҳотларда фаол 
иштирок этишининг, уни юртимизда тинчлик, барқарор- 
лик ҳамда тотувликни сақлашнинг муҳим сиёсий омили 
бўлишининг мустаҳкам замини бўлиб хизмат қилди ва 
қилмоқда;

— шулар боис Ўзбекистон ХДП халқимиз барча қат- 
ламлари, хусусан, оддий меҳнаткаш, фуқаро эҳтиёжла- 
рининг чинакам ифодачиси ва уларни қондириш учун 
жиддий курашга тайёр сиёсий куч эканлигини барча ва- 
тандошларимиз тобора яққол англамокдалар.

ҲАБИБУЛЛО АБДУКАРИМОВНИНГ 
САЙЛОВОЛДИ ҲАРАКАТ ДАСТУРИ

Миллий тикланиш ғоя- 
сининг асосида маънавият 
туради. Бу соҳада аниқ ва 
муддатлари белгиланган 
вазифалар партиямизнинг 
ҳаракат дастурида кўрса- 
тиб берилган. Шундан ке- 
либ чиқиб менинг фаолият 
дастуримдан қуйидагилар 
ўрин олган:

1. Узлуксиз педагогик 
таълим тизимини такомил- 
лаштириш орқали ёШ ав- 
лодни комил инсон руҳи- 
да тарбиялай оладиган, 
фуқаролик жамияти ва ҳу- 
қуқий давлатнинг истиқбо- 
лини белгилаб берувчи ка- 
дрларнинг касбий тарбия- 
си билан боғлиқ бўлган 
қонунлар механизми ва 
технологиясини ишлаб чи- 
қиш.

2.
рини 
лида
мий асосда ташкил қилиш, 
янгича тафаккур ва техно- 
логия ютуқларига асосла- 
ниб, иқтисодий ривожла- 
нишимизга ўз ҳиссасини 
қўша оладиган, рақобат- 
бардош, маънавиятли ва 
маданиятли бозор тизими-

130-Боёвут 
сайлов округи 

Қабибулло Абдукаримов 
1950 йили Ўратепа тума- 
нида туғилган. Ленинобод 
давлат педагогика инср1ту- 
тида таҳсил олган. Ўрта 
мактабда, Сирдарё давлат 
педагогика институтида, 
Гулистон давлат универси- 
тетида турли лавозимлар- 
да ишлаган. Москвада ном- 
зодлик диссертациясини 
ёҳлаган. Ҳозирда вилоят 
«Маънавият ва маърифат» 
кенгашининг масъул коти- 
би вазифасида ишламокда.

Бозор муносабатла- 
чуқурлаштириш йў- 
касб меҳнатини ил-

ни ярата оладиган кадрлар 
фаолиятини оммалаштириш. 
Ўқитувчи, шифокор ва жур- 
налист каби мутахассислар- 
нинг касб меҳнати, қадри- 
қимматини рағбатлантириб 
бориш.

3. Ечимини кутаётган ҳар 
қандай муаммога нисбатан 
онгли, асосли ва маънавий- 
ахлоқий муносабатда бўлиш- 
ни тарғиб эта бориб, халқ 
орасида пишиб етилган са- 
марали таклиф-мулоҳазалар, 
фикрлар хилма-хиллиги ҳам-

да илғор ғояларни ўрганиш 
орқали ёшларни, бева-бечо- 
раларни, мададга муҳтож ин- 
сонларни маънавий-қонуний 
муҳофазага олишга эришиш.

4. Ёшлар ўртасида уч- 
райдиган бекорчилик, иш- 
сизлик ва ҳар хил кайфиятга 
берилувчанликнинг олдини 
олиш. Айниқса, ёшларни қи- 
зиқиши ва қобилиятига қа- 
раб касб танлашга йўналти- 
риш ишларини илмий-услу- 
бий асосда тарғиб этиш.

5. Ҳар бир шахсда ўзи ва

ўз халқининг қадр-қимма- 
тини, ор-номусини улуғ- 
лаш, ҳимоя этиш, фи- 
доийлик кўрсата билиш, 
миллий ғурур ва шижоат 
туйғуларини тарбиялаш, 
бугунги шаклланиб келаёт- 
ган фуқаролик жамиятида 
барча миллатнинг тенгли- 
ги, ҳуқуқий кафолатланган- 
лиги шароитида миллат ва 
Ватан учун масъуллик кў- 
никмаларини мустаҳкам- 
лашга эришишга интилиш. 
Ҳар қандай ривожланиш 
инсоннинг маънавий-ахло- 
қий ва касбий сифатлари 
билан ўлчанишини ўрганиб 
бориш ва уни кенг миқёс- 
да тарғиб этиш.

Миллий тикланишдек ғоя 
иродаси мустаҳкам, имони 
бутун, фикри-зикри халқ 
дарди билан банд, унинг 
орзу-ниятларини рўёбга 
чиқаришга қаратилган ша- 
хслар онгида етилади. Мен 
ўзимнинг камтарин ҳаётим- 
ни «Миллий тикланиш» ғоя- 
сининг бирлашувчилик ва 
бирдамлик кучини тарғиб 
этишга ва шу йўлда бор би- 
лим ва тажрибамни ишга 
солишга бағишлаганман.

БАХТИЁРЖОН 
МЎМИНОВ 

181-Данғара 
сайлов округидан

Бахтиёржон Мўминов 1949 йил- 
нинг 10 августида Фарғона вилоя- 
ти Риштон тумани, Риштон қишло- 
ғида ҳуқуқшунос оиласида туғилди. 
Тошкентдаги Республика рус тили 
ва адабиёти педагогика институти- 
ни 1971 йили муваффақиятли би- 
тирди. 1975 йилгача Данғара (со- 
биқ Фрунзе) туманидаги 1 -ўрта мак- 
табда рус тили ва адабиёти ўқи- 
тувчиси вазифасида ишлади. 
1975—1985 йиллари шу туманда 
«Билим» жамияти масъул котиби, 
сўнгра туман ва вилоят ҳокимияти- 
да кўплаб масъул вазифаларда иш- 
лади. 1991—1996 йиллари хусусий 
тадбиркорлик билан шуғулланди. 
1997 йилнинг январидан Республи- 
ка «Маънавият ва маърифат» жа- 
моатчилик маркази вилоят бўлими 
раисининг ўринбосари лавозими- 
да ишлаб келмокда. 1998 йил ян- 
варида Ўзбекистон хорижий мам- 
лакатлар билан дўстлик ва мада- 
ний-маърифий алоқалар жамиятла- 
ри кенгаши вилоят бўлимига ди- 
ректор этиб сайланган.

Ўзбекистон Миллий тикланиш 
демократик партиясининг аъзоси. 
1999 йилнинг августидан МТДП 
Фарғона вилоят Кенгашининг раи- 
си. Оилали, уч фарзанди бор.

нозим
ҲАБИБУЛЛАЕВНИНГ 

САЙЛОВОЛДИ ҲАРАКАТ 
ДАСТУРИ

Дастур Ўзбекистон «Миллий тикланиш» 
демократик партиясининг сайловолди плат- 
формасига асосланган. Уни қуйидаги йўна- 
лишларда ифодалайман:

1. «Ўзбекмузей» Республика жамғармаси 
ишлаб топган даромадлар ҳисобидан «Меҳ- 
рибонлик уйлари», «Нуронийлар уйлари»га 
моддий ёрдам кўрсатиб туриш. «Оқлон» ма- 
ҳалла аҳли, хусусан, ёшлар маънавиятини 
бойитиш. «Оқлон» маҳалла гузарини маъна- 
вият масканига айлантириш.

2. Республикадаги барча етакчи музей 
ҳомийлари ва нобюджет даромадлар ҳисо- 
бидан илгари хорижга чиқиб кетган халқ 
меросини — нодир санъат асарларини ўз 
Ватанимизга қайтариш.

3. Бозор иқтисодиёти даврида респуб- 
лика фуқаролари — қариялар, аёллар, кўп 
болали оилалар ва ногиронларнинг ижти- 
моий ҳимоясини яхшилаш юзасидан қонун- 
чиликни мукаммаллаштиришда иштирок 
этиш.

4. Маънавий-маърифий қайта тикланиш 
миллий давлат дастурини амалга ошириш- 
да фаол қатнашиш.

5. Округ фуқароларининг иқтисодий, ҳу- 
қуқий ва социал муаммоларини ечиш, улар- 
нинг ҳаётий манфаатларини ҳимоялаш ма- 
салалари билан доимо шуғулланиш.

21-«Оқлон» 
сайлов округи 

Нозим Қабибуллаев 1951
йили Тошкент шаҳрида ту- 
ғилган. 1973 йили ТошДУ 
Шарҳшунослик факултетини 
битирган. Айни ваҳтда Тему- 
рийлар тарихи давлат музейи 
раҳбари, Ўзбекистон Респуб- 
ликаси «Ўзбек музейи» жам- 
ғармасининг раиси. «Шуҳрат» 
медали совриндори, тарих 
фанлари номзоди, доцент.

ҲОДИРЖОН ТОШМУҲАМЕДОВНИНГ 
САИЛОВОЛДИ ҲАРАКАТ ДАСТУРИ

Кузатилган мақсадим — 
Ўзбекистон халқ хўжали- 
ги тармоқларини миллий 
ихтисослик асосига муво- 
фиқ шакллантириб, жаҳон 
цивилизациясида ўзига 
хос ўзбек феноменини 
юзага келтириш. Саноат- 
ни, хусусан, агросаноатни 
қайта ишловчи етакчи тар- 
моққа айлантириш.

Сиёсий соҳада: Авва- 
ло, ички сиёсатда, ҳар бир 
шахсда ўз-ўзини идора 
қила олиш қобилиятини 
тўла шакллантириш. Таш- 
қи сиёсатда миллий, эт- 
ник, диний ҳамжиҳатлик- 
ни мустаҳкамлаш. Эколо- 
гик сиёсатни кучайтириш.

Иқтисодий соҳада: 
кичик ва ўрта бизнесни 
тўғри, мукаммал ривож- 
лантириш. Фермер, тад- 
биркор, ҳунармандларни- 
нг ташқи иқтисодий алоқа 
қобилиятини юзага келти- 
риш. Чет эл инвестиция- 
ларини киритиш, солиқ 
тизимида туб ислоҳотлар 
қилиш.

Ижтимоий соҳада: 
Фан-техника соҳасидаги

14-Куйлиқ 
сайлов округи 

Кодиржон Тошмуҳамедов 
1953 йили Тошкент шаҳри- 
да туғилган. Иш фаолияти- 
ни оддий ишчиликдан бош- 
лаган. 1982 йилдан корхо- 
на муҳандиси, бош техно- 
лог вазифаларида ишлаган. 
1994 — 1996 йилларда ўз- 
ўзини бошҳариш органла- 
рида фаолият кўрсатган. 
Айни пайтда у «Омад-рези- 
на» акциядорлик жамияти 
раҳбаридир.

АБДУҲАКИМ ҲОЖИБОЕВНИНГ 
САИЛОВОЛДИ ҲАРАКАТ ДАСТУРИ

ўқитувчи, зиёлилар, тадқиқот- 
чи-олимларнинг иш ҳақини 
прогрессив ўстириш, уларни 
рағбатлантиришни кучайти- 
риш. Шартнома асосида 
ўқишга кираётган талабалар- 
ни ишлаб чиқариш, муасса- 
са-ташкилотлар томонидан 
шартномалари қопланган 
ҳолда, ҳар бир корхона ма- 
лакали кадрга бўлган тала- 
бини ўзи қондириши хусу- 
сиятларини шакллантириш. 
Уй шароитида меҳнат дара-

жасини яратиш ва ривожлан- 
тириш. Қария ва ногиронлар- 
га давлат ғамхўрлигини яна- 
да кучайтириш. Фуқаролар 
тиббий суғурта жамғармала- 
рини ташкил этиш.

Қуйидагиларни амалга 
ошириш зарур деб ҳисоб- 
лайман:

1. Ўз-ўзини бошқариш ор- 
ганларига давлат органлари 
ва вазирликларнинг айрим 
ваколатларини босқичма-бос- 
қич топширилиши.

2. Тадбиркор, фермер 
хўжаликлари, ҳунарманд- 
ларни замонавий коммуни- 
кация, транспорт билан 
таъминловчи ички-ташқи 
алоқаларини боғлаб берув- 
чи дунё аҳамиятига молик 
Ўзбек ассоциациясини ту- 
зиш.

3. Фақат талаба-ёшларни 
эмас, балки ўз соҳасини пухта 
эгаллаган ишчи, мехиаткаш, 
савдогар ёшларни ривох<лан- 
ган чет эл корхона, фирма, 
фермаларига юбориб мала- 
касини оширишга қаратилган 
ислоҳот яратиш ва амалга 
ошириш.

4. Чет эл фуқаролари, 
мутахассислари, турли ас- 
социация ходимлари, шуни- 
нгдек, талаба сайёҳларни 
сиёсий нуқтаи назардан таҳ- 
лил қилувчи органлар фао- 
лиятини кучайтириш.

5. Ёшлар ва миллий ка- 
дрлар тайёрлаш сиёсатини 
чуқурлаштириш.

14-Кўйлиқ сайлов округи 
сайловчиларининг талаб, так- 
лиф ва истакларини давлат 
бошқарув органлари олдида 
ҳимоя қилиш, ҳал этиш.

Сиёсий соҳада: Давлат 
ва жамият бошқарувининг 
барча тизимларида қонун 
устуворлигига эришиш, қо- 
нунларнинг барча учун ба- 
робар эканлигини таъмин- 
лаш:

ИК.ТИСОДИЙ соҳада: бо- 
зор иқтисодиётига ўтиш дав- 
рида келиб чиқиши табиий 
бўлган иқтисодий қийинчи- 
ликлардан аҳолини, айниқ- 
са, унинг энг кам ҳимоялан- 
ган табақсшарининг (нафақа-. 
хўрлар, зиёлилар, болалар 
ва ёшлар, ногиронлар) дав- 
лат томонидан кафолатлан- 
ган ҳимоясига эришиш ва бу- 
нинг учун зарур асосий маб- 
лағни мамлакатда жорий 
этилган солиқ тизимини туб- 
дан ислоҳ қилиш йўли би- 
лан яратиш.

Қишлоқ хўжалигидаги 
ишлаб чиқаришни тиклаш, 
бу соҳа ишчиларини ўз меҳ- 
натидан манфаатдорлигини 
ошириш, жумладан, қишлоқ 
хўжалиги билан бошқа сек- 
торлар, яъни тармоқлар ўр- 
тасидаги ноэквивалент (те- 
нг бўлмаган) айирбошлаш- 
ни чеклаш, давлатнинг бую- 
ртма нархларидан эркин бо-

172-Навбаҳор 
сайлов округи

Абдуҳаким Қожибоев 1951 
йили Зангиота туманидаги Ўз- 
гариш кишлоғида таваллуд топ- 
ган. Тошкент Давлат тиббиёт 
институтида таҳсил олган. Меҳ- 
нат фаолиятини собиҳ Бўтунит- 
тифоҳ хирургия илмий марка- 
зининг Тошкент филиалида иш- 
лашдан бошлаган. 1993 йил- 
дан Восит Воҳидов номидаги 
Республика хирургия илмий 
Марказининг бўлим мудири бў- 
либ ишлаган. 1999 йилдан 
эътиборан давлат Шошилинч 
тиббий ёрдам илмий маркази 
Бош директорининг биринчи 
ўринбосари лавозимида фао- 
лият кўрсатиб келмокда.

Медицина фанлари докто- 
ри, таниҳли олим.

зор нархларига ўтиш.
Қишлоқ хўжалигида асосий 

ўринни эгаллаган хусусий 
меҳнатни ривожлантириш. Но- 
давлат махсус деҳқон ва фер- 
мер хўжаликлари уюшмалари- 
ни тузиш ва улар орқали қиш- 
лоқ хўжалиги маҳсулотлари- 
ни шаҳарга, яқин ва узоқ хо- 
рижга экспорт қилишни

таъминлаш.
Аҳолига 

кўрсатишда 
билан бир 
(бўғин) сифатида давлат то- 
монидан кафолатланган, 
давлат тасарруфидаги соғ- 
лиқни сақлаш муассасалари- 
ни, жумладан, диагностик 
марказлар, дорихоналар.

тиббий ёрдам 
хусусий сектор 
қаторда звено

стоматология пунктларини 
сақлаб қолиш, уларда иш- 
ловчи тиббиёт ходимлари- 
нинг ўз меҳнатидан ман- 
фаатдорлигини таъминлаш;

Ҳудудларда (туман, ша- 
ҳар, вилоят) жойлашган ҳар 
бир нодавлат ташкилот (ху- 
сусий, қўшма, хорижий, ак- 
циядорлик) даромадининг 
маълум микдорини айнан 
шу ҳудудда жойлашган соғ- 
лиқни сақлаш ва халқ 
таълими муассасаларига 
ҳомийлик ёрдами сифати- 
да беришилини таъминлаш; 
кўрсатилган ҳомийлик ёр- 
дами ҳисобидан ушбу кор- 
хоналардан солиқ олишда 
имтиёзлар беришини 
таъминлаш ва уни қатъий 
назорат қилиш.

Маънавий соҳада: тар- 
бия йўналишида оила, ма- 
ҳалла таъсирини устувор' 
билиш. Маърифий-маъна- 
вий тарбияни бирга олиб 
боришнинг шарқона анъа- 
наларини кенг қўллаш. Қа- 
димий қадриятларни эъзоз- 
лаш, шу билан бирга фар- 
зандларимизда маданий 
ёдгорликларни асраб- 
авайлашга кўникма ҳосил 
қилиш орқали ватанга му- 
ҳаббат уйғотиш.

ЎТМПШНИ УНУТМАНГ КЕЛАЖАКНИ ЎЙААНГ;

МИЛЛИИ ТИКЛАНИШИМИЗ УЧУН ОВОЗ БЕРИНГ!

Баркамол инсонни тарбиялаш 
азалдан инсоният олдида турган му- 
ҳим муаммолардан бири бўлиб кел- 
ган. У, аввало, руҳий, маънавий ўз- 
ликни англаш билан ҳал этилган. Ин- 
сон руҳий оламининг муҳим бойлик- 
ларидан бири, дунёни англашдаги 
энг зарур тушунчалардан ҳисоблан- 
ган муҳаббат ҳар бир давр аллома- 
лари, мутафаккирлари томонидан 
тадқиқ қилинган. Қадимги олимлар- 
нинг ишқ, муҳаббат ҳақидаги қараш- 
ларини ўрганиш бугунги маънавия- 
тимизни бойитишга катта ҳисса бў- 
либ қўшилиши мумкин. Жумладан, 
Ибн Синонинг бу борадаги қараш- 
лари мафкуравий бойлигимизга 
бойлик қўшади.

Инсоннинг маънавий камолоти 
унинг гўзаликка интилишида ўз ифо- 
дасини топади. Инсоннинг маънавий 
камолоти унинг нафсини тарбиялаш 
орқали амалга ошади. Бу мавзу Ибн 
Синонинг «Рисолаи фил ишқ» асари- 
да ҳар томонлама тадқиқ қилинган. 
Мазкур рисолада мутафаккир олам- 
нинг пайдо бўлишига, ундаги ҳоди- 
салар ўртасидаги уйғунлик ва сабаб- 
оқибат орасидаги боғланишлар мав- 
жудлигига Сабаби Аввалнинг тажал- 
лиёти (олам ҳодисаларида намоён 
бўлиши), кОинотдаги илоҳий тарти- 
бот ва универсал уйғунликнинг Ер 
юзидаги ифодаси сифатида қараши 
эътиборга моликдир. Оламдаги бар- 
ча ҳодисалар ўзининг моҳиятига кў- 
ра мукаммалликка интилиши . Хайри 
Мутлақ (Худо) кароматининг ифода- 
сидир. Ёвузлик эса, илк материядан 
ва йўқликдан (субстанционал бор- 
лиққа эга бўлмаган, акцидентал ҳо- 
латдан) пайдо бўлади. Субстанцио- 
нал борлиққа эга бўлган нарсалар- 
нинг мавжудлиги уларга ички жиҳат-

дан хос бўлган кувват — туғма муҳаб- 
бат билан белгиланади. Мана шу куч 
инсонни камолот сари етаклайди. Су- 
бстанционал борлиққа эга бўлган нар- 
саларнинг мавжудлик сабаби муҳаббат- 
дан иборатдир. Гарчи олий тамойил (му- 
ҳаббат) томонидан бошқариладиган ҳар 
бир индивидуал субстанция (борлиқ) 
мукаммалликка интилиш қобилиятидан 
маҳрум этилмаган бўлса-да, бу қувват 
воқелик камол топиши учун етарли да- 
ражада сабаб бўла олмайди. Чунки во- 
қеликнинг камолоти Камоли Мутлақ та- 
жаллиётининг ифодасидандир.

Мавжуд оламдаги нарссшарнинг мар- 
табалари уч даражага бўлинади: олий 
даража камолотга эришилиши мумкин 
бўлган нарсалар: камолотга эришиш 
учун етарли бўлмаган нарсалар, ва ни- 
ҳоят, ораликдаги нарсалар. Камолот да- 
ражалари етарли бўлмаган нарсалар су- 
бстанционал (мустақил) борлиққа эга 
эмасдир, улар мутлақ йўқлик сифатида 
мавжуд нарсалардир. Оламдаги нарса- 
ларга нисбатан уларнинг муносабати 
фақат акцидентал тарздагина, яъни та- 
содифан, ўткинчи бир ҳолат сифатида- 
гина содир бўлиши мумкин.

Оламдаги барча нарсаларнинг ҳара- 
кат манбаи муҳаббатдир. Муҳаббат ҳар 
бир нарсанинг мавжудлигини белгилов- 
чи бир сифат, унинг яшаши учун бир 
ички принципдир. Оламдаги нарсалар- 
нинг ўзаро ҳамкорлиги ва бир-бирла- 
рига уйғунлиги ҳам муҳаббат туфайли- 
дир. Муҳаббат Вожиб ул-вужуднинг (Ал- 
лоҳнинг) инсонга нисбатан хайр-сахо- 
ватининг ифодасидир. Айни вақтда Ка- 
моли Мутлақнинг оламдаги барча ҳо- 
дисаларни бошқариш воситаси ҳамдир. 
Олимнинг фикрича, Камоли Мутлақни- 
нг тажаллиёти натижасида ундан олин- 
ган камолотга мойил ички қувватни сақ- 
лаб қолиш учун азалдан барча ҳодиса-

ларнинг ичига муҳаббат (уруғи) солин- 
ган эди. Агар ҳодисалар ўзининг камо- 
лотга мойиллик қувватини йўқотса, му- 
ҳаббат бу қувватни яна қайта тиклайди. 
Оламдаги ҳамма нарсалар ўзининг маз- 
муни ва маъносига эгадир, унда бирор 
бефойда ёки бемаъни нарсанинг мав- 
жуд бўлиши мумкин эмас. «Оламда ҳо- 
дисалараро, уйғунлик ва доно тарти- 
ботни бошқариш муҳаббат орқали амал- 
га оширилади», дейди Ибн Сино.

Демак, олий тамойил томонидан 
бошқарилувчи ҳар бир нарсанинг мав- 
жудлиги туғма муҳаббат билан белги- 
ланади. Муҳаббат барча гўзал ва ақлга 
мувофиқ нарсаларнинг маъқулланиши, 
гўзаликка интилишнинг бошланишидир. 
Аммо мавжуд нарсада гўзалликни 
маъқулламаслик ва унга интилмаслик 
шу нарсага хос фазилатга мойиллик да- 
ражасининг ифодасидир. Ҳар бир нар- 
сада фазилатга мойилликнинг кучайи- 
ши билан муҳаббат объектининг қадр- 
қиммати ҳам ўса боради ва нарсанинг 
фазилатга интилиш даражаси ўсади. Му- 
ҳаббатнинг олий объекти ташқаридан 
бошқарилмайдиган Камоли Мутлакдир. 
Бу борлиқ сабаби ўзидаги Олий Зот 
(Худо)дир. Айни вақтда Худонинг ўзи 
муҳаббатнинг олий субъекти ҳамдир. 
Худога муҳаббат ва Худонинг инсонга 
бўлган муҳаббати — бу энг мукаммал 
ва тўла муҳаббат ҳисобланади.

Илк материяга ҳам туғма муҳаббат 
хосдир. Бу муҳаббат материянинг ша- 
клга интилишида ифодаланди. Материя 
учун шакл уни ҳдракатга келтирувчи ман- 
6а сифатидаги субстанциядир. Фақат 
шакл орқалигина материя ўзининг су- 
бстанционал борлигига эга бўла ола- 
ди. Бу ҳолни Ибн Сино жуда чиройли 
таъриф этади: «Илк материя майиб-маж- 
руҳ, бадбашара хотинга ўхшашдир. Бу 
хотин ўзининг майиблигининг очилиб

қолишидан доим ташвишда бўлиб ту- 
ради. Шу сабабдан у юзидаги пардаси 
очилиб қолганда, ҳар доим ўзининг 
майиблигини кўйлагининг узун енги би- 
лан ёпишга ҳаракат қилади». Материя 
шаклга кириш йўли билан ўзининг 
майиблигидан қутилади ва конкрет 
предмет тусини олади. Демак, материя 
мавжудлигининг сабаби ташқаридадир, 
унинг борлиги ва яшаши ташқи сабаб 
билан белгиланади. Бу масалада Ибн 
Синонинг қарашлари устози Арастуни- 
нг фикрларига монанд келади. Маълум- 
ки, Арасту «Метафизика» асарида илк 
материяни аморф ҳолатидаги ўлик жис- 
моният, ўз-ўзидан ҳаракатга қодир 
эмас, фақат ташқи сабаб (куч) орқали- 
гина материя шаклга кириб, муайян 
предмет тусини олади, деган эди.

Ибн Сино қайд қиладики, муҳаббат 
жисмнинг сифати эмас, балки нафсни- 
нг сифатидир. Нафс уч хил қувват ку- 
чидан ташкил топади: озиқланиш кучи, 
ўсиш кучи ва кўпайиш кучи. Бу уч қув- 
ват кучига мувофиқ нафсда муҳаббат- 
нинг уч тури мавжуд. Бу маҳаббат тур- 
лари жонли ва жонсиз жисмларнинг 
яшаш қобилиятини таъминлайди. Агар 
ташқаридан бегона куч тўсиқ бўлмаса, 
муҳаббат қувватига эга бўлган ҳар бир 
нарса ўзининг сўнгги мақсадига (камо- 
лотга) интилади. Масалан, тош юқори- 
дан пастга тушиш жараёнида ўзининг 
табиий ўрнини топишга интилади. Худ- 
ди шунингдек, нафсдаги озиқланиш ва 
бошқа ўсиш кучлари ҳам шундай ҳара- 
кат қилади: улар ўзлари учун керакли 
ози<топиб, уни ташқаридан бирор нар- 
са халақит бермагунча истеъмол қилиб, 
жисмни ўстиради. Нарсалардаги бу ҳа- 
ракатларнинг ҳаммасини Ибн Сино та- 
биий (туғма) муҳаббатнинг турларига 
тааллуқли деб қарайди.

Онгсиз ҳайвон табиий муҳаббат (инс-

тинкт) туфайли ҳаракат қилади. Унинг 
ҳаракати табиатдан берилган ирода эр- 
кинлигига асосланади. Бундай муҳаб- 
бат соҳиби ўзи учун зарарли ёки хавф- 
ли нарсани сезганида дарҳол ўзини бу 
объектдан тортади. Масалан, арпа 
чайнаб турган эшак, бўрини кўрганда 
ундан қочиб қутилади. Чунки яқинла- 
шиб келаётган бўрида ўзи учун хавфни 
сезади. Бундай ҳолларда онгсиз ҳайвон 
ҳам фойдадан кўра зарарнинг кўпроқ

фснинг турлари ўртасида генетик боғ- 
ланиш мавжудлигини ҳам кўрсатади. На- 
фснинг мукаммалликка эришиш жараё- / 
нида унинг қуйи қисмлари билан юқо- 
ри қисмлари ўртасида нафақат кураш 
боради, балки улар ўртасида муайян 
уйғунлик ва ўзаро ҳамкорлик ҳам ву- 
жудга келади. Натижада нафснинг қуйи 
даражалари онгли қисмлари томонидан- 
гина бостирилмай, айни вақтда ақлий 
нафснинг ғалабаси учун замин ҳам яра-

ИБН СИНОНИНГ
эканлигини яхши сезади. Онгсиз 
ҳайвонларнинг нафс ҳаракати — улар- 
нинг яшаш фаолиятини таъмин этувчи 
муносиб (яхши) сифатдир.

Аммо яшашнинг ҳақиқий мақсадини 
нафснинг ақлий кучи орқалигина анг- 
лаш мумкин, бу мақсад умумий (ило- 
ҳий) нарсаларни билиш билан боғлиқ- 
дир. Инсонда нафс кучининг барча — 
ўсимлик, ҳайвоний ва ақлий турлари 
мавжуддир. Ўз вақтида Арасту «Нафс ҳа- 
қида» деган асарида уни уч турга аж- 
ратган эди. Лекин антик давр мутафак- 
кири нафснинг қуйи ва юқори турлари 
ўртасида кескин кураш мавжудлигини, 
инсон ўсимлик ва ҳайвоний нафсларни 
ақлга бўйсундириш орқалигина камол 
топиши ўсимлик ва ҳайвоний нафслар- 
ни ақлга бўйсундириш орқалигина ка- 
мол топиши мумкинлигини қайд қил- 
ган эди. Устозидан фарқли ўлароқ, Ибн 
Сино нафснинг турлари ўртасидаги ўза- 
ро муносабатларни фақат антогонистик 
кураш доирасидагина қарамасдан, на-

тади. Муҳаббат ғояси нафснинг ўз-ўзи- 
дан покланиши ва илоҳиёт оламига кў- 
тарилишда ҳаракатга келтирувчи куч си- 
фатида намоён бўлади. Нафсдаги олий 
даражали ақлий камолот гўзалликка ва 
олижанобликка даъват этади. Хайвоний 
нафс ҳам ақлий нафс билан ҳамкорлик 
натижасида муайян даражада олижаноб- 
ликка эришади, ҳодисаларда гўзаллик 
ва ҳамоҳангликни сезиш қобилиятига 
эга бўлади ва ниҳоят инсоний (ақлий) 
нафсга хос юксак мақсадларни англаш 
даражасигача кўтарилади.

Ибн Сино тасаввуфнинг вахдат ул- 
вужуд таълимоти асосида оламнинг 
пайдо бўлишини Илк Зотнинг (Аллоҳ- 
нинг) тажаллиёти, яъни илоҳиётнинг 
олам ҳодисаларида намоён бўлиши, 
деб қарайди. У муҳаббат ҳақида оддий 
ва жўн гаплар айтмайди. Улар чуқур 
маъно тобланишларига эга фикр муло- 
ҳазалар бўлиб, юқори даражали ило- 
ҳиёт олами билан қуйи даражали та-^ 
биий оламни бир-бири билан боғлаш-

Шорасул ЗУННУН

ТАСАВВУФ ИЛМП ХУСУСИОА
Давоми. 

Боши ўттан сонда.

ТАСАВВУФНИНГ АСОСЛАРИ
Озарбойжонлик адабиётшунос 

ва тилчи олим Исмоил Ҳикмат 
«Тасаввуф саралаб, танлаб олин- 
ган бир дунёқарашдир», деб 
баён этади. Унинг ёзишича, ис- 
ломдан илгари ҳам Ҳиндистон, 
Миср, Эрон ва Юнонистонда та- 
саввуф бор экан. Асл эътибори 
билан «вухсудия» ёки «вахдати ву- 
жуд» дейилган фалсафага таян- 
ган тасаввуф неоплатонизм би- 
лан алоқадор бўлган. Исломий 
эътиқоднинг ҳам бу фалсафага 
кириши «Шарқ суфизми» дейил- 
ган тасаввуфни бунёд этган. Ана 
шу «ислом тасаввуфи» фалсафа- 
сининг асоси нималардан ибо- 
рат эканини қисқача тушунтириб 
ўтайлик.

Бу олам — тажаллиёт, кўри- 
нишлардан иборатдир. Бундай 
кўринишлар воқеъ бўлмасидан 
илгари фақат бир «вужуди мут- 
лақ» бор эди. Барча кўринишлар 
ана шу «вужуди мутлақ»қа дохил 
эди. «Вужуди мутлақ» — «Камоли 
мутлақ»нинг ўзидир. Шу боис 
уни «Жамоли мутлақ» ҳам дейи- 
лади. Модомики, азалда «вужу- 
ди мутлақ»дан бошқа бирор бор- 
лиқ йўқ экан, у ҳолда жамол ҳам, 
ишқ ҳам унинг ўзида эди. «Ву- 
жуди мутлақ» ўз жамолига ўзи 
ошиқ бўлади, яъни ўз жамолини 
кўришни истайди. Бундай ишқий 
жилвани, тажаллий кўринишлар- 
ни керакли деб топади. Ана шу 
йўлда ишққа берилиш ва жамо- 
лига маст бўлиш сабаби ҳам шун- 
дан эди.

Ислом суфияси, яъни мутасав- 
вуфлари эътиқодига кўра, «Вужу- 
ди мутлақ» моддий ва маънавий 
оламларни ўз борлиғида вужуд- 
га келтирган, йўкдан бор этма- 
ган. Шу боис бутун борлиқ уни- 
нг ўз зоти — жилваларидан ибо- 
рат. «Неоплатончи»лар ва ислом 
мутасаввуфлари бутун оламни 
ўтиб кетадиган соя — ботил хаёл- 
дан иборат дея биладилар. Де- 
мак, ҳамма нарса туйғуларимиз- 
нинг ўйинчоғидир. Шунга кўра, 
йўқ нарсани бор деб хаёл қила- 
миз. Бутун мавжудот «вужуди мут- 
лақ»нинг жилваларидан иборат ДАВОМИ БОР.

бўлса ҳам, жилва ва қобилиятда 
буларнинг энг мукаммали инсон- 
дир. Ўз-ўзидан мутасаввуфлар ин- 
сонга энг буюк бир қиймат бера- 
дилар. Уларнинг қошида «инсони 
комил» — Аллоҳга жуда яқинлаш- 
ган, унга ўхшаган бир нарсадир. 
Суфияга кўра, инсон исми аъзам- 
нинг мазҳари, яъни зуҳур қилган 
еридир.

Модомики, Оллоҳ ҳар нарсада 
бир шакл билан тажаллий этса ва 
унга ўхшаб аён бўлса, инсонда ҳам 
энг гўзал шаклда аён бўлади. Бу

г «Дурдоналар 
хазинаси» 
китобидан

тўғрида мутасаввуфлар Қуръонни- 
нг «ва холақнал инсона фии аҳса- 
ни тақвим» (биз инсонни гўзал су- 
ратда яратдик) ва «Ҳолақ Оллоҳу 
одама ало суратиҳи ва ало сура- 
тир Раҳмон» (Оллоҳ инсонни ўз 
суратида ва Раҳмон (Оллоҳнинг си- 
фатларидан бири) суратида ярат- 
ди) деган оятларини далил этиб 
келтирадилар.

Мана шунга кўра инсон ҳар нар- 
сани ўзлигида хулоса этган бир 
олам — бир борликдир. Инсон 
Оллоҳ яратган мавжудотнинг энг 
мукаммал ва яратиш даражалари- 
нинг энг сўнггиси ҳисобланади. 
Шунинг учун ҳам инсонни ярат- 
гандан кейин яратиш ишларини 
тўхтатади ва ўзи ҳам очиқ равиш- 
да инсон шаклида кўринади.

Бу борада турк мутасаввиф 
шоири Иброҳим Ҳаққий инсонни 
шундай таърифлайди:

Сендадир ақлу адаб, 
нутқи балоғат сендадир.

Сендадир ишк. ила жон, 
хусну малоҳат сендадир.

Сендадир турли ҳунар, 
турли маҳорат сендадир.

Сендадир бахти ало, нажми 
саодат сендадир.

Бобораҳим Машраб эса инсон- 
га хитоб қилиб қуйидаги сатрлар- 
ни ёзган:

Хижоби рохдан берун бўл 
энди, мйсли Анҳосан, 

Малойиклар сенга муҳтож

Яратиш завқи бир олам, 
Қайрат завқи минг олам.

эрур — бир нури аълосан. 
Бу суратданки ўтдинг, 
Каъбаи мақсуд эрур жойинг, 
Х,ақиқат мазҳарида ояти 

«инно фатаҳно»сан 
Ҳақиқат раҳмати сандан 

узоқ эрмасдир, эй банда, 
Ўзингни билсанг, энди 

жавҳари дунё ва уқбосан 
Бу хитоб сатрларнинг маъноси 

қуйидагича: «Эй инсон, йўлингни 
тўсиб турган пардаларни йиртиб, 
тез учувчи Анқо қуши каби учиб 
кет. Эй инсон, фаришталар сенга 
муҳтождирлар. Сен бир аъло нур- 
сан. Тўсқинлик қилаётган парда- 
ларни йиртиб ўтганингдан кейин 
мақсудинг Каъбасига етарсан. Ҳа- 
қиқатнинг кўринишида «инно фа- 
таҳно» оятидирсан. Эй банда, ҳа- 
қиқат раҳмати сендан узоқ эмас. 
Ўзингнинг кимлигингни биласан- 
ми? Сен бу дунёнинг ҳам, у ду- 
нёнинг ҳам гавҳаридирсан!»

Айниқса, Мирзо Абдулқодир 
Бедил мутасаввуфларнинг «Оллоҳ 
инсон шаклида кўринади» деган 
фикрларини таъкидлаб, ўзи ҳам 
шу эътиқодда бўлиб, қуйидаги са- 
трларни ёзиб, фалсафий мушо- 
ҳада юритади:

Зи «Аҳмад» бар «Аҳад» 
чизий наяфзуд 

Агар «М»ими фузуд, он
ҳам який буд 

Муҳаммад зоҳиру ботин
худованд 

Надорад мавж жуз бо
баҳр пайванд.

Маъноси: «Аҳмад» сўзи «Аҳад» 
сўзидан озгина фарқ қилади. Агар 
«Аҳмад»дан «М» ҳарфи тушириб 
қолдирилса, «Аҳмад» «Аҳад»га 
айланиб, битта бўлади. Муҳаммад 
пайғамбар зоҳирий кўринишдаги 
инсон. Муҳаммад пайғамбар дарё 
тўлқинига ўхшашдирки, тўлқин 
ҳам сув бўлгани туфайли яна да- 
рёга қўшилмасдан иложи йўкдир. 
Изоҳ: «Аҳад» сўзи бир, ягона 
маъносида бўлиб, худонинг си- 
фатларидан бири, «Аҳмад» эса Му- 
ҳаммад пайғамбаримизнинг яна 
бир исмларидир.

Ўйлаймизки, юқорида келти- 
рилган мисоллардан тасаввуф 
асослари ва инсоннинг кимлиги 
аниқ равшан билинади.

ц Умр бўйи ватанининг озод
■ ва ҳур бўлишини орзу қилган, 
I лекин бу кунларни кўрмай,
■ шўролар истибдоди туфайли 
! она юртига қайтолмай, хориж- 
I да қолиб кетган марҳум ватан-
■ дошларимиздан бири профес-
■ сор Тоҳир Чиғатойдир. Унинг 
I рафиқаси профессор Саодат
■ Чиғатойнинг ёзишича, Тоҳир
■ Чиғатой 1902 йилда Тошкент- I да таваллуд топиб, бошланғич
■ маълумотни шу ердаги эцки
■ мактабда, кейин янгича усул ва 
I рус-тузем мактабларида олади.
■ Уфадаги «Мадрасаи Олия», Бо-
■ кудаги муаллимлик мактабла- 
I рида таҳсил кўради. 1922 йил-
■ да Германиянинг Ҳайделберг
■ университетига ўқишга кириб, 
I 1931 йилгача фалсафа, социо-
■ логия ва иқтисодиёт фанлари-
■ дан сабоқ олади. Кейинчалик 
I Туркистон иқтисодиёти бўйи-

ча докторлик диссертацияси- 
ни ҳимоя қилади. Диссертация 
Брюсселда олмон тилида бо- 
силади.

Тоҳир Чиғатой 1929—1939 
йилларда.. Берлинда нашр 
этилган «Ёш Туркистон» жур- 
налида фаол қатнашади. 1939 
йили оиласи билан Анқарага 
кўчиб келади. 1948 йилдан Ан- 
қара университетининг тил, та- 
рих ва жўғрофия факультетла- 
рида социология бўйича илмий 
изланишлар олиб боради. 
1953 йил дорилфунун доцен- 
ти, 1962 йилдан профессори, 
1972 йилгача ижтимоиёт бўли- 
ми мудири бўлиб хизмат қи- 
лади ва 1987 йил 27 июнда 
Бурсада вафот этади.

Ўзбекистон мустақилликка 
эришганидан сўнг унинг хори- 
жий дунё билан алоқалари то- 
бора кенгайиши туфайли кўп- 
чилик чет эллик ватандошла- 
римиз қатори марҳум ватандо- 
шимиз Тоҳир Чиғатой ҳақида 
ҳам янги маълумотларга эга бў- 
ла бошладик. У ҳакда Саодат 
Чиғатой, Урхон Қовунчи каби 
хорижий олимлар билан бир 
қаторда мустақилликка эриш- 
ган Ўрта Осиёдаги олимлар ҳам 
фахр билан ёза бошладилар. 
Жумладан, 1994 йилда Қозо- 
ғистонда нашр этилган «Ўрта 
Осиё ва Қозоғистоннинг хори- 
жий тадқиқотлари» номли ки- 
тобда «Тоҳир Чиғатой машҳур 
туркий тарихшунос олим бў- 
либ, 1950—1960 йиллар ичи-

I да «Қизил империализм» де- 
н ган номдаги бир неча асарла- 
■ рини нашр эттирган» муаллиф 
I сифатида Ғарбнинг машҳур 
■ туркийшунос тарихчи олимла- 

ри қатори ҳурмат билан тилга 
олинади. У ҳакдаги бундай фи- 
крларни 60—70 йилларда Гер- 
мания ва Туркияда бўлиб қайт- 
ган ўзбек олими Эргаш Фози- 
лов ва 1998 йил Германияда 
бўлган профессор Бегали Қо- 
симов ҳам тасдиқлайдилар. 
«Мен 1969 йил Анқарада бў- 
либ ўтган халқаро туркийшу- 
нослар конгрессида профессор

■ Тоҳир Чиғатой, унинг рафиқа- 
си машҳур туркийшунос оли-I ма Саодат Чиғатой ва профес-

гаш Фозилов. — Ўшанда мен 
у ерда «XI—XIX асрдаги туркий

|сор Иброҳим Ёрқинлар билан 
биринчи бор учрашдим, — I дейди биз билан суҳбатда Эр- 

|гаш Фозилов. — Ушанда мен 
у ерда «Ҳ|—Ҳ|Ҳ асрдаги туркий I ёзма ёдгорликлар тили тасни- 

|фига доир» мавзуида маъруза 
қилдим. Маърузамдан сўнг ол- I димга профессор Тоҳир Чиға- 

1ТОЙ ва унинг рафиқаси Саодат- 
хоним Чиғатой келишиб кўз- I ларида ёш билан ўзларининг 

■ биринчи бор ўзбек олимлари 
билан учрашаётганликларидан I хурсандликларини изҳор қил- 

■ дилар, сўнг эса уйларига меҳ- 
монга таклиф этишди. Шу кон- I ференцияда улар ўзларининг 

|асл тошкентлик эканликлари- 
ни, 20-йилларнинг бошлари- 
да Туркистонда Германияга 
ўқишга юборилганликлари, ле- 
кин ўқишни битириб Ўзбекис- 
тонга қайтган дўстларининг қа- 
тағон қилинганликларини эши- 
тиб, ватанларига қайтолмай хо- 
рижда қолиб кетганликларини, 
Тошкентдан қавм-қариндошла- 
ри борлиги ва уларга салом- 
ларини етказишимни илтимос 

қилдилар. Саодатхоним менга 
Тоҳир Чиғатойнинг Туркистон иқ- 
тисодиёти, тарихи, адабиётива 
тили ҳақидаги асарлари унинг Ўз- 
бекистонга бўлган чексиз меҳр- 
муҳаббатини, соғинчларини сўз- 
лаб берди.

* * *

Ҳўш, профессор Тоҳир Чиға- 
той бизга қандай мерос қолдир- 
ди? Унинг тарихий ва бугунги аҳа- 
мияти нималардан иборат?

Тоҳир Чиғатой дастлаб 
1929—1939 йилларда Берлинда 
нашр этилган ўзбек тилидаги 
«Ёш туркистон» журналида 
масъул ходим бўлиб ишлайди. 
Журнал саҳифаларида Туркистон 
халқларининг совет мустамлака- 
чилиги зулмидан озод бўлиб, 
мустақилликка эришишлари ҳа- 
қидаги муҳим ижтимоий-сиёсий 
мақслалар билан фаоли қатнаш- 

У/.

Улар Германияда ўқишган эди

ди. Масалан, «Болшевик жиноя- 
ти қурбонлари», «Миллий туйғу 
ва миллий руҳ ўлдирилмас», 
«Синфий душманлар», муҳокама- 
си», «Пахта атрофида» (1932), 
«Туркистонда қонли террор» 
(1934), «Туркистон миллий ада- 
биёти ва адаблари фожиасига 
доир» (1935), «Туркистон миллий 
адабиёти атрофида», «Туркистон- 
да сиёсий погром» (1937). У бу 
мақолаларида асосан советлар 
даврида болшевикларнинг Тур- 
кистонда олиб борган янги мус- 
тамлакачилик сиёсати, 30-йилар- 
да бу ердаги маҳаллий халқлар- 
нинг иқтисодий-ижтимоий ҳаёти, 
миллий маданияти, тили ва ада- 
биётларига нисбатан кўрсатган 
сталинча зулм ва қонли террор 
сиёсати бу ерда яшаётган ўзбек, 
қозоқ, қирғиз, тожик, туркман ва 
бошқа халқларнинг такдирлари- 
га фожиали таъсир кўрсатганини 
аёвсиз фош қилиб ташлади. 
Жумладан, у «Пахта атрбфида» 
номли мақоласида Ўзбекистонда 
бу даврда пахта монокултураси 
учун кураш, бу борада ўзбек хал- 
қи бошига тушган ҳадсиз жабр- 
зулмлар ва болшевистик сиёсат- 
нинг бегуноҳ қурбонлари бўлган 
меҳнаткаш халқимизнинг аччиқ 
қисмати ҳақида шундай ачиниб 
ёзади: «совет ҳукуматининг 
буйруғи бўйинча кўрсатилган 
микдорда пахта экмадиги, ўз ҳаё- 
ти учун лозим бўлган моддалар- 
ни ҳозирламоқ истаги учун мол 
ва мулкидан маҳрум этилуб зин- 
донларға отилған, сурғунға юбо- 
рилғон, отиб ўлдурулған туркис- 
тонликларнинг сони минглар, ўн 
мингларни кечадир. Пахта экма- 
ганлиги учун Сибириянинг муз- 
ли тундраларида, Русия ва Ук- 
раинанинг ёт элларинда сурунуб 
юрган ўн мингларча Туркистон 
йўқсул деҳқони бор.

Ўтган йилларда совет ҳукума- 
ти уйларда тинтувлар қилиб, уйи- 
да бир неча килограмм пахта то- 
пилғони учун пахтасини топшир- 
маған, деб қоралаб қанча Тур- 
кистон деҳқонларини жазолан- 
тирди? Туркистон халқи ва деҳ- 
қонига ўз миллий эҳтиёжи, ҳатто 
эскидан қолғон кўрпа-тўшакла- 
рини ҳам олиб кетди» (Темур ўғ- 
ли. «Пахта атрофинда», «Ёш Тур- 
кистон», 1932, N 12(37) 19-бет). 
Бу мақола ҳатто бугун ҳам Ўзбе- 
кистонда совет империясининг 
80-йиллар бошида «Пахта иши» 
ниқоби остида республикамизда 
ўтказган сўнгги террорчилик сиё- 
сатини фош қилиш нуқтаи наза- 
ридан ҳам муҳим аҳамиятга эга- 
дир.

Муаллиф «Туркистонда мил-

ОХотира ўчмасдир, хотира
лий адабиёти ва адиблар фожиа- 
си» (1935) мақоласида эса Тур- 
кистондаги маърифатпарварлик, 
жадидчилик ва миллий истқлол 
учун кураш ҳаракатлари ва бу ҳа- 
ракатларнинг XX аср бошида ўз- 
бек, қозоқ шоир ва адибларига 
кўрсатган ижобий таъсирлари ҳа- 
қида фикр юритиб, Октябр тўн- 
таришидан кейин ўлкада бош- 
ланган болшевистик режим ва 
советларнинг янги мустамлака- 
чилик сиёсатининг Чўлпон, Фит- 
рат, Абдулла Қодирий, Аҳмад 
Бойтурсун, мирёқуб Давлат, Мағ- 
жан Жумабой каби миллий ис- 
тиқлол фидойилари ижодида акс 
садолари, большевистик танқид- 
нинг уларнинг кейинги ижоди 
ривожига йўл бермаганлиги.

миллий адабиётнинг ҳақиқий гул- 
лаб-яшнаши ва равнақи эса фа- 
қат совет мустамлакачилигини ту- 
гатиб, Туркистон халқларининг 
мустақилликка эришиши ту- 
файлигина бўлиши мумкинлиги- 
ни ёзади.

Тоҳир Чиғатойнинг илмий-пуб- 
лицистик фаолияти, айниқса, 50- 
йилларда кенгайиб борди. У бу 
йилларда «Туркистонда туркчи- 
лик ва халқчиллик» (Истанбул, 
1951, 1954), «Қизил империали- 
зм» (Истанбул, 1958, 1962, 1967, 
1969), «Туркистонда миллий 
озодлик ҳаракатидан лавҳалар» 
(1959), «Совет Россиясида мил- 
латлар масаласи чўзиладими?» 
(1971) сингари муҳим ижтимоий- 
сиёсий ва адабий-танқидий асар- 
лар яратди. Бу асарларда энди у 
30-йиллардаги умумий илмий 
публицистик мақолаларини наза- 
рий жиҳатдан яна ҳам бойитиб 
борди. Ўларда олим энди Тур- 
кистоннинг энг қадимги давлат- 
чилигидан тортиб, Амир Темур 
ва сўнгги Ўрта Осиё хонликла- 
ри, ундан сўнг бу ерларга бос- 
тириб кирган Россия империя- 
сининг мустамлакачилик сиёса- 
ти ва Октябр тўнтаришидан сўнг 
болшевикларининг бу ерларда 
ўрнатган бюрократик сиёсатлари, 
террорчилик ишлари, бунга қар- 
ши ўлкадаги илғор зиёлиларни- 
нг норозилик курашлари ва бу 
борада берган ҳадсиз бегуноҳ 
қурбонлари хусусида фикр юри- 
тади. Туркистонда «Туркичилик 
ва халқчиллик» номли асарини- 
нг биринчи қисмида Туркистон- 
нинг ўтмишдаги Қошғарий, Юсуф 
Ҳос Ҳожиб, Аҳмад Яссавий, Али- 
шер Навоий каби буюк адабий 
сиймолари, Темур ва Бобур ка- 
би бобокалон шоҳ ва саркарда- 
ларининг ўринларига юксак ба- 
ҳо беради. Туркистонда давлат- 
чилик тарихига тўхтаб, бу бора- 
да, айниқса, Темур ва тему- 
рийлар намояндалари бўлган Ҳу- 
сайн Бойқаро, Ўлуғбек, Навоий, 
Бобурларнинг давлат, сиёсат, 
адабиёт, санъат, фан ва мада- 
ният соҳаларида тутган ўрни ва 
аҳамияти ҳақида батафсил фикр 
юритади. «Темурнинг маданият 
соҳасидаги асосий мақсади, — 
деб ёзади олим — тамомила мил- 
лий эди. Унинг бу соҳадаги фао- 
лиятини текширган Оврупа тад- 
қиқотчиларидан Ҳерман Вамбе- 
ри «...Марказий Осиёнинг ҳақи- 
қий миллий даври Темурдан 
бошланади. Ислом дунёсида те- 
мурийлар сулоласи ва саройи ка- 
би санъаткорлар, олимлар, илм 
ва санъатга ҳомийлик қилган ки- 
шиларни етказган оила ва сарой

аҳли кам деса бўлади» деб вва- 
ди. Баъзи хорижий муаллиф- 
лар ҳатто бунчалик Ренесанс 
(Уйғониш), кейинчалик Италия 
ва Франция саройларида ҳам 
бўлмаган, деб уларга яна ҳам 
юқори баҳо бериб ўтадилар.

Олим асарнинг иккинчи қис- 
мида (Истанбул, 1954 йил Те- 
мурийлар даврининг сўнги су- 
лолаларидан кейин Туркистон- 
да рўй бера бошлаган ижти- 
моий-сиёсий буҳронлар, ўза- 
ро феодал ва хонлик урушла- 
ри миллий давлатчиликка фа- 
қат ички томондан зарба бе- 
риб қолмай, бу ерларни кел- 
гусида ташқи душманлар қў- 
лига ўтиб қолиш имкониятла- 
рини ҳам яратганлигини кую- 
ниб ёзади: «Форобий, Ибн Си- 
но, Юсуф Хос Ҳожиб, Аҳмад 
Яссавий, Алишер Навоий, Улуғ- 
бек, Бобур шоҳ ва бошқалар 
каби мингларча машҳур илм, 
фикр ва санъат кишилари 
етиштирилган бу мамлакатда 
фалокатлар келтирувчи илм, 
фикр ва тараққиёт душманчи- 
лиги ҳукм сура бошлади. Буюк 
империялар яратган ва идора 
қилолган бу мамлакат энди бир 
қисм бебош феодалларнинг 
шахсий эҳтиёжларини қонди- 
риш учун жанг майдонига айла- 
ниши ҳолига келиб қолди. 
Шундан кейин Тоҳир Чиғатой 
асарда асосий диққатни ўлка- 
нинг чоризм томонидан босиб 
олиниши ва бу ердаги чор мус- 
тамлакачилиги сиёсатининг 
салбий оқибатларини кўрса- 
тишга қаратади. Улкадаги сў- 
нгги хонлик ва амирлик давр- 
ларидаги қолоқлик ва жаҳолат 
сабабларини, рус мустамлака- 
чилик сиёсатига қарши Туркис- 
тонда бошланган маърифатчи- 
лик ва миллий истиқлол ҳара- 
катларини таҳлил қилади.

Олим Абай ва Бехбудий ҳа- 
қида «Бутун замондошлари ка- 
би бу икки мутафаккир ҳам энг 
кўп даражада миллатни уйғо- 
тишга, дунёни танитиш ва 
маърифатли бўлишга даъват 
этдилар», деб ёзса, сўнг Фит- 
рат, Чўлпон, Абдулла Қодирий, 
Элбек, Ойбек, Мирёқуб Дав- 
лат, Мағжан Жумабойларнинг 
асарлари хусусида «Бу давр- 
нинг миллий туйғу ва тушун- 
чаларини тасвирлаш нуқтаи на- 
заридан энг оловли шоирла- 
ридан», — деб ёзади. Бундан 
ташқари, олим китобда сталин- 
ча таъқиб ва террор сиёсати 
ҳали сусаймаган ва аксинча ку- 
чая борган 50-йилларда совет 
мустамлакачилигининг бегуноҳ 
қурбонларидан бўлган Чўлпон

«Эй гўзал Фарғона» номли 
шеърида Чўлпон юртининг ке- 
чирган қайғу-аламларини акс 
эттиради, — деб ёзади.

Умуман айтганда, профес- 
сор Тоҳир Чиғатойнинг 30-—70- 
йилларда хорижий Германия, 
Туркия матбуот ва нашриётла- 
рида Туркистоннинг ўтмиш та- 
рихий сиймолари, маърифат- 
чилик ва жадидчилик ҳамда ис- 
тикдолчилик ҳаракатлари на- 
мояндалари ҳақидаги мазкур 
асарлари бугунги кунда шўро 
тузумининг Ўрта Осиёдаги мус- 
тамлакачилик сиёсатининг кир- 
дикорларини фош қилишда ва 
энг муҳими, ўсиб келаётган ёш 
авлодни истибдодга нафрат ва 
миллий истиқлолимизга чексиз 
меҳр-муҳаббат руҳияда тарбия- 
лашда муҳим тарбиявий мерос 
бўлиб хизмат қилади.

Шерали ТУРДИЕВ |

болшевистик ҳукуматнинг энг

да ҳалқа сифатида ифодаланади. Алло- 
ма нарсалар образига хос гўзалликни 
Камоли Мутлақ ғояси гўзаллигига нис- 
батан қуйи босқичдадир, деб ҳисоб- 
лайди. Нарсаларга хос ташқи, жисмо- 
ний гўзалликнинг манбаи материяда 
эмас, шаклдадир, яъни бошқа сабаб- 
дандир. Мутлақ гўзаллик Сабаби Ав- 
валнинг ўзига хосдир. Гўзалликнинг бу 
тури, яъни жисмоний гўзаллик жисм- 
сиз нарсаларга ҳам хосдир. Уйғунликка 

ИШҚ ФАПСАФАСИ
ва ҳамкорликка интилиш муҳаббат ҳис- 
сиёти нафснинг ҳайвоний ва инсоний 
(ақпий) қисмларида ҳам мавжуддир. Ам- 
мо ҳайвоний нафсда муҳаббатнинг ман- 
баи табиий иштиёқлардан келиб чиқса, 
инсоний нафсда муҳаббат Камоли Мут- 
лақ ғоясини мушоҳада қилишга бўлган 
мойилликдан пайдо бўлади. Шунга кў- 
ра, инсоний нафсдаги муҳаббат азал- 
дан Ҳусни Мутлаққа мойил ва «Муҳаб- 
батнинг Биринчи объектига яқин нар- 
салар гўзал ва бир-бирларига уйғун- 
дир, Биринчи объект изидан бевосита 
келган нарса юқори даражада бирлик- 
ка эришади... Шу тариқа Биринчи 
Объектдан (Илк манбадан, Худодан) 
нарса қанча узоқлашса, у кўпликка 
яқинлашади (Бирлик Худонинг сифати), 
кўплик эса Унинг тажаллиётига хос ду- 
нёвийликнинг ифодасидир — М. Ж.). 
Кўпликка хос хусусиятлар дисгармония 
(хаос, уйғунлик, номутаносиблик) ва их- 
тилоф (ноиттифоқлик)дан иборатдир. 
Уйғунлик ва ҳамоҳанглик фақат Бирлик- 

ка (Худога) хос сифатлардир».
Буюк олим фикр-мулоҳазаларини таҳ- 

лил этсангиз, шундай хулоса чиқади: 
онгли мавжудотга хос хусусиятлардан 
бири — одамларда ташқи гўзалликка 
бўлган муҳаббатдир. Аммо бу муҳаббат 
фақат ҳайвоний нафсда бўлиб, унда ин- 
соний (ақлий) нафс қуввати иштирок эт- 
маса, муҳаббат ўзининг назокатини ва 
олижаноблигини йўқотади. Чунки нафс- 
нинг ақлий қуввати фақат ҳиссий сез- 

гилар орқали идрок этиладиган ўткин- 
чи нарсаларни эмас, балқи ақл кучи би- 
лан англаш мумкин бўлган абадий нар- 
саларни билишга интилади. Агар одам 
гўзал нарсани ҳайвоний лаззат олиш 
учун севса, бу — айб ҳисобланади. Агар 
одам гўзал образни хаёлан фикрда му- 
шоҳада қилса ва ундан мамнун бўлса, 
бундай муҳаббат маънавий юксалиш ва 
инсонни Ҳусни Мутлаққа яқинлаштириш 
воситасидир. Инсоний муҳаббат моҳия- 
тини аллома чуқур мушоҳада туйғусини 
уйғотадиган муҳаббат орқали Сабаби 
Аввал (Камоли Мутлақ)нинг таъсирини 
яқиндан ҳис қилиш, дея тушунади.

Ибн Синонинг инсоний муҳаббат тал- 
қини моҳиятан Платоннинг муҳаббат кон- 
цепциясига монанддир. Шу йўналишга 
асосан аллома муҳаббатни инсонни 
маънавий камолот сари элтувчи муҳим 
восита сифатида қарайди. Яъни инсон- 
нинг ички гўзаллиги — гўзал хулқи, юк- 
сак маънавий одобга мойиллигини кўп 
жиҳатдан унинг ташқи кўринишидан. 

ҳуснидан афзалрокдир деб ҳисоблайди. 
Кўпгина ҳолларда ташқи қиёфаси чи- 
ройли инсоннинг ички олами майиб ва 
хунук бўлади. Аксинча, ташқи қиёфас.1 
хунук одам гўзал ахлоқий сифатлар со- 
ҳиби бўлиши мумкин. Шундай экан, ин- 
сондаги жисмоний гўзаллик бевосйта 
унинг инсоний нафси билан боғлиқ бўл- 
ган ички гўзаллиги билан белгилан- 
майди.

Ички ахлоқий гўзалликнинг ташқи гў- 
залликдан афзаллигини англаш бугун- 
ги авлод ёшлари учун ҳам қимматли 
ўгитдир. Аммо Ибн Сино инсонга хос 
ички гўзалликдаги қусрлар тақдири 
азалдан ва уни тузатиб бўлмайдиган ху- 
сусият, деб қарамайди, балки бундай 
сифатларнинг сабабларини топишга ин- 
тилади: яхши ва ёмон хулқларнинг ин- 
сонда пайдо бўлишига ташқаридан қан- 
дайдир таъсир сабаб бўлади. Бу таъсир 
салбий ёки ижобий бўлиши мумкин. 
Салбий таъсир етказувчи сабаблар бар- 
тараф этилса, инсонда яхши, гўзал ху- 
лқлар шаклланиши мумкин. Нафс тар- 
биясининг мақсади ва моҳияти ҳам худ- 
ди мана шу нарсаларнинг ечимидадир.

Муҳаббатнинг интилиш объекти гў- 
залликдан иборат. Гўзаллик инсон ру- 
ҳини кўкка ва олижанобликка даъват 
этувчи муҳим маънавий восита 
(омил)дир. Гўзалликнинг инсонни тар- 
биялашдаги бош вазифаси ҳам шундан 
иборат. Аммо ҳар бир мавжуд нарсага 
хос гўзаллик шу нарсанинг Илк Манба 
тажаллиёти жараёнида тутган ўрни би- 
лан белгиланади: «Илк Манбадан тубан- 
лашиш (таназзул) жараёнида Камоли 
Мутлаққа яқин нарсаларнинг гўзаллик 
даражаси пасаяди. Олий гўзаллик Ка- 
молоти Мутлаққа интилиш, Унга яқин- 
лашишдан иборатдир. Инсонларнинг 
нафслари камолотга мойил ҳолатда бў- 
либ, доим гўзал нарсаларни хаёлан анг- 
лашга интилади. Уларнинг бошқа ҳайво- 

ний нафслардан мукаммгшлиги ҳам худ- 
ди шундадир».

Демак, Ибн Синонинг фикрига кўра, 
гўзал нарсаларни ҳаёлда мушоҳада қи- 
лиш — айни вақтда олам ҳодисаларини 
фаол ўрганиш, кузатиш ва билиш де- 
макдир. Мана шундай мушоҳада орқа- 
ли инсон маънавий камолот сари юкса- 
лади. Бу жараёнда нафснинг ҳар уч қис- 
ми иштирок этади: нафснинг қуйи қи- 
смлари ақлий (инсоний) нафс билан 
ҳамкорликда бўлади. Улар ҳам, яъни на- 
фснинг қуйи қисмлари ақлий фаолият 
узвий равишда боғланган ҳолда камо- 
лотга эришиш қобилиятига эгадир.

Барча нарсаларнинг бирор интили- 
ши, алломанинг фикрича, табиий ҳо- 
латдир. Бу интилишнинг объектлари ҳар 
хил бўлиши мумкин. Аммо инсон учун 
фақатгина дунёвий неъматларни танлаш 
ва дунёвий лаззатларга интилиш унинг 
маънавий жиҳатдан юксалишини чекла- 
ган бўлади. Гарчи ҳар бир одамда ҳу- 
зур-ҳаловатга интилиш учун табиий хо- 
ҳиш бўлса-да, мутафаккир одамларга 
турмушда узлуксиз маишатлар ва бе- 
тартиб лаззатлардан ўзларини тийишни 
тавсия этади.

Ҳайвоний нафсга хос хусусиятлар онг- 
сиз ҳайвонлар учун салбий ҳолат ҳи- 
собланмайди, балки уларнинг ҳаётий 
фаолиятини белгиловчи яхши фазилат, 
дейиш мумкин. Чунки бу сифатлар 
ҳайвонларнинг жисмоний соғломлиги ва 
табиий кўпайиш қобилиятининг асоси- 
дир. Инсонда эса бу сифатлар иллат- 
нинг ифодаси бўлиб, улар нафснинг ақ- 
лий (инсоний) қувватини жиловлаб олиб, 
инсоннинг камол топишига тўсиқ ҳисоб- 
ланади. «Шунинг учун, — дейди алло- 
ма, — бундай разилликлардан юз ўги- 
риб, қочиш керак».

Инсон ўзининг ақлий фаолияти би- 
лан юксак ғояларни мушоҳада қилиши 
ва бу билан лаззатланиши мумкин. Ас- 

лида ақлий фаолиятдан мамнуният ҳо- 
сил қилиш — инсон учун энг олий да- 
ражали лаззатдир. Ҳиссий лаззатлар 
(маишат, шаҳвонийлик) ташқи кучлар- 
нинг таъсири билан пайдо бўлади. 
Маънавий лаззатланиш, мамнун бўлиш 
нафснинг ақлий (инсоний) кучидан, қув- 
ватидан пайдо бўлади ва инсонни 
маънавий юксалиш сари элтади.

Инсон ақл соҳиби сифатида бошқа мав- 
жудотлардан (махлуқлардан) истеъмол 
буюмлар ва ашёлар турларини танлаш ва 
эҳтиёжларини қондириш учун керакли во- 
ситалардан фойдаланиш имкониятига эга 
эканлиги билан фарқланади. Онгсиз ёки 
иродасиз, очкўз ва худбин одамларда ду- 
нёвий неъматлардан лаззат олиш хисси 
маънавий эҳтиёжларидан устун туради. 
Уларда нафснинг шаҳвонийлик кучи уни- 
нг ақлий қувватини жиловлаб қўйган. Бун- 
дай одамларнинг камол топиш даражаси 
^лалар ёки ҳайвонларнинг савиясига тўғ- 
ри келади. Маълумки, болалар ва ҳайвон- 
лар учун лаззатли овқатланиш ёки ўз душ- 
мани устидан ғалаба қозониш айни муд- 
даодир. Олийжаноб ва юксак маънавий 
мақсадга интилувчи одам бундай нарса- 
ларни мутлақо бахт ҳисобламайди. Разил 
табиатли одамнинг хатти-ҳаракатларини 
ҳайвоний нафси бошқаради, унинг наф- 
сидаги инсоний қувватнинг кучлари бу- 
тунлай ҳаракатсиз ҳолга келган. Бундай 
одам, худди ўзини англаш даражасига ет- 
маган ^лалар каби, ўзида мавжуд камчи- 
ликларнинг фарқига етмайди. Аммо бо- 
лаларда ҳали яхши ва ёмонни ажратувчи 
ақл қуввати пайдо бўлмайди ва улар ақл- 
дан фойдаланиш имкониятига эга бўл- 
майдилар. Болалар учун бу камчилик узр- 
лидир. Бироқ бола аста-секин ўз такоми- 
лига эришади.

Буюк аллома фикрлари инсоннинг ўз- 
ўзини англашида ғоят катта аҳамиятга 
эгадир. Фақат уни тушуниш, англаш ло- 
зим. Мазкур ахлоқий қарашларда, илк

Руҳият ицлимлари
Уйғониш давридаги бошқа Шарқ му- 
тафаккирларидан ҳам, маънавий қад- 
риятлари (неъматлари)дан ҳам усту- 
ворлик ғоясининг равшан ифодасини 
кўриш мумкин: аллома инсон қалби- 
ни бузувчи бойликка ва олтин-кумуш- 
га ҳире қўйишни, турли шаҳвоний 
лаззатларга иштиёқларни инсоннинг 
маънавий камол топишида тўсиқлар 
(ҳижоблар) деб ҳисоблайди. Инсон 
нафсидаги бундай салбий сифатлар 
нодон одамларга хосдир. Нодонлар 
учун ўткинчи, моддий олам неъмат- 
лари жаннат ҳаловатларига тенгдир. 
Моддий олам бойлиги, куч-қудрат, 
ҳукмронлик ва шон-шуҳратларнинг 
фонийлиги хусусидаги қарашлар, на- 
фақат Ибн Синонинг, балки бошқа 
Шарқ мутафаккирларининг фалсафа- 
сида ҳам намоён бўлади. Зоҳидлик 
тасаввуфий ахлоқий дунёқарашга хос- 
дир. Сўфийлар бу оламни нодон учун 
жаннат, оқил (инсон руҳи) учун қа- 
фасдир, дейдилар. Демак, тасаввуфий 
мотивларнинг Ибн Сино, Форобий, 
Беруний каби мутафаккирларнинг ах- 
лоқий қарашларига таъсири шубҳасиз- 
дир. Буюк аллома Абу Ҳомид ал-Ғаз- 
золий «Мунқиз мин ал-залол» асари- 
да Шарқ алломалари (Форобий, Ибн 
Сино, Беруний) ўз ахлоқий қарашла- 
рида тасаввуфга мойил эдилар, деб 
бежиз қайд этмаган эди.

Хуллас, буюк аллома ва табиб ин- 
соннинг жисмоний борлиғини, руҳий 
ва маънавий оламини ҳам ғоят чуқур 
билган. Унинг муҳаббат ҳақидаги фи- 
крлари бизнинг замонамизда ҳам ко- 
мил инсонни тарбиялашда х<уда катта 
аҳамиятга эгадир. Ибн Сино ҳазрат- 
лари меросини ҳали авлодлар катта 
миннатдорчилик, зўр иштиёқ билан 
ўрганадилар.

Муҳаммаджон ЖАКБАРОВ

ОПЕРАНИНГ НОЗЙКАООЛАРЙ зебУннисогаЯНПШАНИШИ
НАЗЙРА

МЧМТОЗ КУРКЛИ НЙҚШЛПР
о о

А. Навоий номидаги 
Катта Академик опера 
ва балет театрида бў- 
либ ўтган премера ян- 
ги операнинг эмас, 
балки янгиланган опе- 
ранинг премераси бўл- 
ди. «Авазхон ва Мали- 
ка» деб номланган бу 
асар барча томошабин- 
ларда, айниқса, ёшлар- 
да катта қизиқиш 
уйғотди.

Таниқли бастакор 
Сайфи Жалил «Мали- 
каи айёр» операсини 
ёзганига кўп йиллар 
бўлиб қолди. У томо- 
шабинларга тез-тез на- 
мойиш қилиб турилди. 
Лекин ўша пайтда опе- 
ра яратишнинг маълум 
бир қолипларидан чи- 
қиб кетилишига йўл 
кўйилмасди. Сал ёнга 
ташласангиз, катта тан-
қидга учраб, ёмонотлиқ 
бўлиб қолишингиз ҳеч 
гап эмасди. Вақт ўтиб, 
икки санъаткорнинг шу 
операга нисбатан яхши 
ниятлэри ошкора бўл- 
ди. Бири асар муалли- 
фи Сайфи Жалил, ик- 
кинчиси шу аёарнинг 
дирижёри, таниқли 
ижодкор Ўзбекистон 
халқ артисти Ҳамид 
Шамсутдинов эди.

Опера томошабинда 
бутунлай бошқача асар 
— «Авазхон ва Малика» 
номи билан шинаван- 
даларга такдим этил- 
ди. Асарни янгича тал- 
қинда саҳнага олиб чиқ- 
қан режиссёр Ҳайдара- 
ли Қосимовнинг, рас- 
сом Алишер Норов- 
нинг, бош ролларни 
ижро этган Баҳриддин 
Бекмуродов ва Саида 
Мамадалиеваларнинг 
меҳнати катта эътибор- 
га лойиқ. Айниқса, ди- 
рижёр Ҳамид Шамсут- 
диновнинг машаққатли 
меҳнатини алоҳида 
таъкидлаб ўтиш жоиз.

Янгиланган опера ян- 
ги ном, янги талкин би- 
лан мусиқа маданияти- 
миз тарихида қолишига 
ишончимиз баланд.

Аваз МАНСУРОВ, 
Ўзбекистон 

Бастакорлар 
уюшмаси раисининг 

ўринбосари

Наққош уста Тешабой ака Исмоиловнинг мафтункор санъати пахтаободликларнинг қами- 
ша нигохмда. Турфа бинолар, нақшин дарвозаларда бу санъат сехри, завкя нурланиб, ўз 
жозибасига чорлаб туради. Устоз Андижон вилоятидаги, Республикамиз қамда қўшни рес- 
публикалардаги кўплаб масжид, мадраса ва тарихий биноларни таъмирлашга катта хнсса 
қўшган. Унинг қўлида сайқал топган нақшинкор эшиклар, муқарнасли устунларнинг мум- 
тоз кўрки ўзгача. Бугун унинг кўплаб шогирдлари, ахододлар касбига ихлос қўйган невара- 

устоз йўлидалар. Сиз кўриб турган санъат намуналари Меқнат фахрийси, Ўзбекис-

I
I
I
I
I
I лари
I тонда хизмат кўрсатган маданият ходими, устоз наққош Тешабой ака Исмоилов сайқал 
I берган дурдоналардир.

Тошкент Архитектура 
— қурилиш олий макта- 
би раҳбарияти кўпйил- 
лик тажрибасига таяниб, 
талабалар билан ишлаш 
масалаларини ибрат ол- 
са арзигулик йўлга 
қўйган. Талабалар кенг, 
ёруғ ва иссиқ аудито- 
рияларда сабоқ олади- 
лар. Институт ҳовлиси- 
да нарх-навосини тала- 
балар ҳамёни бемалол 
кўтарадиган ошхона 
мунтазам ишлаб туради. 
Олий мактабнинг алоҳи- 
да радиотармоғи бўлиб, 
ҳар танаффусда талаба- 
ларнинг ўзлари халқа- 
ро аҳвол, мамлакатимиз 
сиёсий-ижтимоий ҳаёти 
ва олий мактаб ҳақида- 
ги янгиликлар хусусида 
эшиттиришлар олиб 
борадилар.

Олий мактабда тала- 
балар маънавий ҳаёти- 
ни янада бойитадиган 
илмий анжуманлар, ада- 
бий-бадиий учрашувлар 
тез-тез бўлиб туради. 
Куни кеча институт маж- 
лислар залида шундай 
унутилмас учрашув бў-

Талаба маънавияти--------
Қодирийнинг «Ўткан кун- 
лар» асарини ёдга олиб, 
бир мулоҳазани ўртага 
қўйдилар: Отабек ёлғиз 
фарзанд эди. Кумуш ҳам 
ёлғиз қиз эди. Отабек 
Марғилонда ичкўёв бў-

либ ўтди. Учрашувга’ на- 
фақат шу институтнинг 
ўқитувчи ва талабалари, 
балки Иқтисод, Техника 
университетлари, Мада- 
ният институтининг тала- 
балари ҳам ўз устозлари

руйғунпиЮ
билан ташриф буюрди- 
лар.

Учрашув мавзуси 
«Тўйлар ҳақида ўйлар» 
бўлиб, йиғинни халқимиз- 
нинг севимли шоираси 
Турсуной Содиқова олиб 
борди. Унинг тўйлар, 
урф-одатларимиз, инсон 
қадри, фарзанд азизлиги, 
ота-она фарзанд камоли 
учун не-не азобларни 
бошдан кечиришлари ҳа- 
қидаги сўзлари залда 
ўтирганларнинг ҳар бири- 
нинг юрак-юрагигача етиб 
борди.

Турсуной опа Абдулла

________________________ / 

либ қолиб кетолмасди. 
Кумуш ҳам ота-онасини 
Марғилонда қолдириб, 
Тошкентни макон тутол- 
масди. Отабек ота-онаси- 
нинг розилигисиз Кумуш- 
га уйланди. Унинг бу ҳат- 
ти-ҳаракати ҳақли равиш- 
да ота-онасининг норо- 
зилигига сабаб бўлди. 
Ҳали урф-одатларимиз 
дедик, Отабекнинг ота- 
онаси ҳам эл-юртнинг 
тўйида таом еган, эл юрт 
олдида тўй қарзи бор 
эди. Ва шу маънода ҳам 
ўз-ўзидан Зайнаб оилага 
кириб келди. Воқеанинг

давоми эса, ўзингиз 
билгандек...

Воқеалар ривожи, 
бизнингча, ўз-ўзидан 
Кумушнинг вафотини та- 
қозо қиларди. Бугунги 
кунда ҳам узоқ жойдан 
уйланиш ёки турмушга 
чиқиш ўзига хос турли 
муаммоларни келтириб 
чиқариши табиий.

Маданият институти- 
нинг мураббийси, доце- 
нт Саодатхон Йўлдоше- 
ва урф-одатларимиз, 
тўйларимиз ҳақида му- 
тахассис олима сифати- 
да фикр юритди. Никоҳ 
уйининг вакили Гулно- 
рахон Имомованинг 
маърузаси ҳам тинглов- 
чиларда катта таассурот 
қолдирди. Маданият 
институти талабалари 
қўйган саҳна томошаси 
узоқ қарсаклар билан 
кутиб олинди.

Икки соатдан ортиқ- 
роқ давом этган учра- 
шувни фолклоршунос 
олимимиз, фан доктори 
Малик Муродов якунла- 
ди.

Гулнора РАҲМОН

Жам бўлди кулбам ичра келиб бир неча 
пари,

Ром ўлдиму магар менга бахтим 
кабутари. 

Хусни малохдт авжида хэр кдйси бир куёш, 
Бокмак кўзимга мумкин эмасдур

улар сари.

Йўқлаб бирор-бирорда бизи ул нигорлар 
Суҳбатларидан этмасалар эрди 

кўп нари.
Кўз нуридан бокдр уялиб ғамзалар била, 
Таннозу шўху, лобару нозик адолари. 
Ўсиб кўнгли фалакка боши етса йўқ ажаб, 
Ҳзр кимсанинг булардин биридек 

гар дилбари.
Бокқан кулиб кўз учи билан бу Анисийга 

^Юлдузлар ичра кўйи эди мохя анвари.

Кел, эй кўнгул, гўзалим шўху махдиқо 
эрмиш, 

Кулуб бокувчи, ширин сўзли дилрабо
эрмиш. 

К.0ШИ кийғоч, кўзи қотил мижалари ханжар, 
Бори бу жонга тикилган каро бало эрмиш. 
Фироку хджр хаёлини килмаким эмди, 
Вафоу мехр они кўнглига муддао эрмиш. 
Шиор айла садокдтни булҳавас бўлма, 
Бу йўлда нафси хдво ишлари хато эрмиш. 
Агар берай десанг, эй кўрка бой,

закоти хусн 
Анисийдур кўйингга камтарин

гадо эрмиш.

п£ Р ЛТАИ
ОТАНГ 

КИМЛИГИНИ АЙТ, 
кимлигингни 

АЙТАМАН
Автобус Андижоннинг шоҳкўча- 

ларидан бирида тезликни оширмай 
борарди. Йўловчилар кўп эмас. Ол- 
ди ўриндиқларнинг бирида ёши 
элликларга борган киши билан со- 
қоли кўксига тушган нуроний ки- 
ши ўтирибди. Ўэини Исмоилжон 
деб таништирган одам оқсоқол би- 
лан гаплашиб кетмоқда. Бир пайт 
уларнинг суҳбати бўлинди. Ис- 
моилжон автобус ойнасидан таш- 
қарига қаради-да, шеригини тур- 
тиб мақтана бошлади:

— Отахон, менинг маҳаллам. 
Мен шу ерда катта бўлганман.

Оқсоқол ялт этиб Исмоилжон- 
нинг юзига тикилди:

— Мен ҳам шу маҳаллаликман. 
Сизни танимаётибман.

— Ие, шунақами. Мен ҳалиги 
Қосим новвойнинг кўчасида яша- 
ганман.

— Ҳа, Қосим новвойни танийман, 
лекин... — деб иккиланди чол.

— Яна танимаяпсизми? Ҳалиги, 
Латиф мисгар деган одам бўлар- 
ди. Ўшалардан икки ҳовли нарида 
эдик.

— Э, ҳа, жойинг жаннатда бўл- 
гур мисгар ажойиб эди-да. Бари- 
бир сира танимаяпман, ўғлим.

— Ия, ростдан ҳам шу маҳалла- 
ликмисиз ўзи, — деб асабийлашди 
Исмоилжон. — Наҳотки, ҳалиям та- 
нимаган бўлсангиз. Ў-ў, Ҳсгпигй, Те- 
шавой уста бўларди-ку, ўшалар би- 
лан рўпарама-рўпара яшаганмиз.

— Тешавой уста менинг ҳам имо- 
ратимни қурган. Яхши биламан, 
лекин танимаяпман-да, болам.

Шу пайт автобус бекатга келиб 
оҳиста тўхтади. Исмоилжон ўқ- 
райгандек машинадан тушиб кет- 
ди. Отахон Исмоилжонни гапга тут- 
моқчи бўлиб, унинг юзига тикил- 
ди:

— Отангни айт, отангни номи ни- 
майди? Ахир, отангни танирман-ку.

Лекин автобус ўрнидан жилган.

АДАБИИ-МУСИҚИИ АНЖУМАН
Қуқон шаҳрида Ҳамза 

Ҳакимзода Ниёзий тавал- 
лудининг 110 йиллигига 
бағишланган адабий-муси- 
қий анжуман бўлиб ўтди.

Лазиз Қаюмов, Собир 
Мирвалиев, Адҳам Олим-

беков, Улуғбек Долимов, 
Рустам Тожибоев, Йўлдош 
Солижонов ва бошқа 
олимлар Ҳамза ижодини- 
нг ўзига хос хусусиятлари 
ҳақида сўз юритдилар. Қў- 
қон педагогика институти-

да бошланиб, Қўқон дра- 
ма театрида давом этган 
мазкур анжуман ҳамзашу- 
нослик тарихида унутил- 
мас сана бўлиб қолиши 
шубҳасиз.

Лдҳам ОЛИМБЕКОВ

ААРДНМНН КНМ ТННГААНАН?..
Сизларга ушбу мактубни йўл- 

лашимдан мақсадим демократия 
ва қонунчиликка интилаётган 
мамлакатимизда ҳали ҳам айрим 
қонунбузарликлар давом этаётга- 
нини эслатиш ва бу ҳолга қандай 
қилиб чек қўйиш мумкинлигини 
жамоатчилик фикри орқали би- 
лишдир. Гап шундаки, бу қонун- 
бузарликка ўзим гувоҳ бўлдим. 
Нафақат гувоҳ бўлдим, балки жа- 
брланувчига айландим. Бу ҳол 
шундай юз берди: 1999 йил 16 
июн куни тонг саҳарда бемор ёт- 
ган ойимни кўриб келиш учун 
беш киши бўлиб менинг шахсий 
автомашинамда Жиззах вилояти- 
га кетаётган эдик. Катта Ўзбек 
трактининг Сирдарё вилояти, 
Оқолтин тумани ҳудудида авто- 
мобилимнинг орқа тарафидан 
бошқа машина уриб, ағдариб 
юборди. Бешовимиз ҳам зудлик 
билан касалхонага ётқизилдик. 
45 кун ётдик, чунки жароҳатла- 
римиз ўта жиддий эди. Жияним 
Анстанислав реанимация бўлими- 
га жойлаштирилганди.

Касалхонада ётганимизда бир 
киши келиб, жияни машинада

бизнинг машинани туртиб юбор- 
ганини айтди, ўэи узоқ йиллар 
Оқолтин тумани ҳуқуқ-тартибот 
идораларида ишлаганини, ҳозир 
нафақага чиққанини маълум қил- 
ди. Бизга 30.000 (ўттиз минг) сўм 
пул узатиб, «Шу билан тинчиб ке- 
тинглар», — деди. Мен пулни ол-

«МТ»га мактуб^
мадим. «Ҳамма нарса қонун нуқ- 
таи назаридан ҳал бўлади», — де- 
дим. Тоғанинг жаҳли чиқиб кетди 
ва менга: «Борадиган жойингга 
бор! Прокурор билан ҳам, мили- 
ция бошлиғи билан ҳам гаплашиб, 
қўйганман, ҳамма иш силлиққина 
битказилган», — дея хайр-маъзур- 
ни насия қилди.

Бизни дастлаб Оқолтин туман 
ИИБ терговчиси Азимов сўроқ 
қилган эди. Кейинчалик у тўнини 
тескари кийиб олди. Энг қизиғи, 
ҳайдовчининг кимлигини бизга 
айтишмади, машинасини бериб 
юборишди. Менинг машинам 
ИИБда пачоғи чиқиб ётса-да, Ази- 
мов: «Ў ҳайдовчи жиноятчи эмас.

эҳтиётсизлик билан машинангни 
туртиб юборган. Шу боис у жазо- 
ланмайди», —деди.

Туман прокурори ҳузурига, ҳар 
қанча уринмайлик, киритишмади, 
аризамизни ҳам қабул қилишма- 
ди. Прокурор ўринбосари менга: 
«Судга мурожаат қил», — деди. 
Суддагилар ҳам «Бу ишдан хаба- 
римиз йўқ», — дейишди. Мили- 
ция терговчиси Азимов: «Проку- 
рорга бор, ҳамма галнинг аниғи- 
ни ўшандан эшитасан»,— деди:

Ҳуллас, беш кишини майиб 
қилган, машинамни яроқсиз ҳол- 
га келтирган ўша ҳайдовчи ҳозир 
ҳам ялло қилиб юрибди. Тергов- 
чи Азимов менга бир гап айтган- 
ди: «Сен у ёқ-бу ёққа югурма, ту- 
ман прокурори билан олишма, у 
жуда кучли, қўли ҳамма ёққа ета- 
ди».

Во ажаб! Ростданам шундайми? 
Ундай бўлса, қонун қаёқда қола- 
ди? Менинг дардимни ким эши- 
тади.

Ҳурмат билан, Тошкент шахри 
Бошкирд кўчаси 9-уй, 

202-хонадонда 
яшовчи Владимир АН

У

Х,ИТ!0аТА4]Р
Исмоилжон пастда оқсоқолга қараб 
турарди. Оқсоқол эса: «Тавба, ота- 
сини айтса-ку, танирдим-а», — дея 
ўйга толди.

ТУҒИЛГАН КУН
Шарқшунос олим Исматилла ҳо- 

жи Абдуллаев асли Намангандан. 
33 йил Тошкентда яшади. Ўзбекис- 
тон Фанлар академиясининг шарқ- 
шунослик институтида ишлади.

Йиллар ўтди. Исматилла ҳожи 70 
ёшга кирди. Тантана, иззат-икром 
ила пенсияга кузатилди. Энди у ту- 
ғилган юрти, киндик қони тўкилган 
Наманганга ошиқади. Тошкентда иш- 
лаб юрган кезларида деярли ҳар ой 
Наманганга келар, болаликдаги дўст- 
лари билан чақчақлашар, маслакдош- 
ларини топиб суҳбат қурарди. Шу- 
нинг учунми, олимнинг ҳар гал На- 
манган шаҳрига ташрифи дийдорла- 
шув кечаларига айланиб кетар, олим- 
га катта иззат-ҳурмат бажо келтири- 
ларди.

Олимнинг Наманганга қайтиши ви- 
лоят ва шаҳар раҳбарларини ҳам қу- 
вонтирди. Унинг 70 йиллик тантана- 
ларини нишонлаб беришмоқчи бў- 
лишди.

— Исматилла ака, — дейишди 
улар, — Наманганнинг фахрисиз, 
шунча йил Тошкентда ишладингиз. 
Аммо, доимо она юртингиз билан 
ҳамнафас бўлдингиз. Намангандан 
олимлар етиштиришга ҳисса қўшдин- 
гиз. Кўплаб шогирдларингиз бор. 
Бизни ҳам ўша шогирдларингиз қа- 
торида кўринг. Юбилейингизни ўт- 
казиб берамиз. Сизни асло уринтир- 
маймиз. Хоҳлаган ёру дўстларингиз- 
ни таклиф этинг. Дастурхон биздан. 
Ҳомийлар топиб қўйганмиз.

Исматилла ҳожи боши осмонга 
етиб ташаккур билдирди. Бир олам 
қувонч билан уйига келди. Ва эрта- 
лаб яна «ҳомийлар топиб қўйган» раҳ- 
барга рўбарў келди.

— Ҳа, ота тинчликми?
— Тинчлик. Тантаналардан воз кеч- 

дим, — деди Исматилла ҳожи.
— Нега?
— Бундоқ ўйлаб қарасам, ҳо- 

мийларнинг бирортасини тани- 
майман. Улар ҳам мени танимайди.

Танимаган-билмаган одамга юракдан 
ҳомийлик қила олишмайди. Улар раҳ- 
бариятнинг топшириғини бажариша- 
ди. Етмишга кириб бировлардан 
таъна эшитмай. Қўйинг, яхшиси, эр- 
талаб ўзингиз атрофингиздагиларни 
бирга олиб Наманган Давлат универ- 
ситетига боринг.

Эрталаб университет ҳовлисида 
тумонат одам жам бўлди. Шу куни 
шарқшунос олим Исматилла ҳожи 
Абдуллаев талабаларга ош тарқатди.

ШОГИРД
Олтмишинчи йилларда «Андижон- 

нома» (илгариги «Коммунист») газе- 
тасида Абдупаттоҳ Ражабов ишлаган 
эди. Узоқ йиллар «Наманган ҳақиқа- 
ти»да ҳам ишлади, Журналистлар 
уюшмасини бошқарди. Оммавий-ах- 
борот воситаларини демократлашти- 
риш ва қўллаб-қувватлаш жамғарма- 
сининг Наманган бўлимига раҳбар- 
лик қилди. Унинг 60 йиллик юби- 
лей тантаналари водий журналист- 
ларининг қадр-қиммат байрамига 
айланиб кетди.

«Наманган ҳақиқати» газетасида 
босилган тўйхатда шоир Ҳабиб 
Саъдулла Абдупаттоҳ Ражабовни «ус- 
тозим», деб таърифлади, «туғишган 
укасидан ҳам зиёда бўлган бирода- 
риман», деб улуғлади. Юбилей ке- 
часини ҳам ўзи қиёмига етказиб 
бошқарди.

Бир неча ой ўтгандан сўнг Ҳабиб 
Саъдуллага Абдупаттоҳ Ражабовнинг 
ўрнини тавсия этишди. Унинг булоқ- 
дай яшнаб турган кўзлари янада чақ- 
наб кетди. Бир лаҳза карахт бўлиб 
жим турди. Сўнг:

— Тўғри, Ҳабиб Саъдуллаев иш- 
дан бўшаган, беиш юрипти. Лекин 
шоир Ҳабиб Саъдулла ишдан бўша- 
гани йўқ. У қаламига содиқ ижод қи- 
лаяпти, — деди. Бирпас жим тургач, 
яна сўзида давом этди:

— Куни кеча устозим, акам, биро- 
дарим деб мақтаган Абдупаттоҳ Ра- 
жабовнинг ўрнига қандай қилиб бо- 
раман. У ҳолда ўша айтган ва ёзган 
гапларим сохта бўлиб чиқади-ку! 
Одамлар Ҳабибга нима бўлди, 
дейишмайдими. Қолаверса, мисқол- 
лаб тўплаган ҳурмат-эътиборимни.

Бош

Муассис: Миллий тикланиш демократик партияси

ғуруримни битта мансаб курсиси- 
га алмаштирмайман.

Уни лавозимга қўймоқчи бўлган- 
лар бу одамийликка., «офарин» 
дейишди, холос.

ФАРЗАНД
Бу воқеани Ўзбекистон халқ 

ёзувчиси Шукур Холмирзаев айтиб 
берган эди. Сурхондарёнинг 
қайсидир бир туманида жуда кат- 
та сув тошқини бўлди. Сел қиш- 
лоқларга вайронагарчилик келтир- 
ган, одамларни бошпанасиз қол- 
дирган. Тирик жон борки, ўзини 
қутқариш пайида.

Бир аёл қўлида чақалоғи билан 
катта дарахт устига чиқиб олади. 
Пастда сув пишқириб, ўркач-ўркач 
бўлиб оқмокда. Аёл эса фарзанди 
билан дарахт шохини қучоқлаган- 
ча, Оллоҳга илтижо қилиб дағ-дағ 
титрайди. Қутқарувчилар сувдан 
одамларни олиб чиқади, ёрдам 
беришади. Бир пайт вертолётда 
юрган қутқарувчиларнинг кўзи да- 
рахт устида ўтирган болали аёлга 
тушади. Сув дарахтнинг белига 
чиққан, аёл энди балодан қочиш- 
нинг бошқа иложини топа олмай 
фарзандини маҳкам қучоқлаганча 
вертолётдан арқон ташлаганларга 
термилиб ўтирибди. Кутқарувчилар 
аёлни арқон билан чиқишга унда- 
шади. Лекин бир қўлида болани 
қучоқлаган муштипар она арқонга 
чиқишнинг иложини қила ол- 
майди. Шунда қутқарувчилар ба- 
қиради:

— Э, қанақа хотинсан, боланг- 
ни ташла, жонингдан умидинг бор- 
ми, ташла, — дейишади. Аёл фар- 
зандини ташлай олмайди. Арқон- 
га қўл чўзиб ҳам қўймайди. Шу 
пайт сув бир тўлқинланади-да, да- 
рахтни қулатиб она-болани ўз до- 
мига тортиб кетади.

Бу ҳикояни эшитиб ўтирган Ўз- 
бекистон халқ ёзувчиси Саид Аҳ- 
мад Шукур Холмирзаевга масла- 
ҳат беради.

— Шуни ёзмайсанми?..
— Йўқ. Юрагим кўтаролмайди.

Мукммжон НИЁЗОВ

мух,аррир: 
Иброқим 
ҒАФУРОВ

ҚИШ ТАҚВИМИ
Йилнинг энг узун туни бўлмиш Ялдода куз тугайди. Ялдонинг эртасидан қиш- 
нг биринчи куни бошланади. Демак, Қавснинг ўттизидан Жадйнинг биринчи- 
"1 ўтар кечаси ялдодир. Қйш оилари Жадй, Далв ва Ҳутдир. Булшнинг Эронча 

I Дай, Бах1ц1ан ва Исфанд. Туркияда декабр «Ооалиқ», Январ «учақя, Феврал 
. —---—5. «Мартяда ўзгариш йўқ. Жорий 1378-иил қишнинг (22

адекабр—20 феврал) ойу кунлари қуйидагича (чизикдан сўнг милодий берилди, 
^д-Декабр, я-Январ, ф-Феврал, м-Март):^^

I нинг
|сига
*номи'Да'й, Бах1иан »<. . 
|«Шубот» деб аталади

ЖАДЙ
Шанба 4-25 д 11-1 я 18 8 я 25-15 я
Якшанба 5-26 д 12-2 я 19 9 я 26-16 я
Душанба 6-27 д 13-3 я 20 10 я 27-17 я
Сешанба 7-28 д 14-4 я 21 11 я 28-18 я
Чоршанба 1-22 8-29 д 15-5 я 22 12 я 29-19 я
Паишанба 2-23 9-30 д 16-6я 23 13 я 30-20 я
Жума 3-24 д 10-31 д 17-7Я 24 14 я

ДАЛВ
Шанба 2-22 я 9-29 я 16 5 <1ь 23-12 ф
Якшанба 3-23 я 10-30 я 17 6 > 24-13 < >
Душанба 4-24 я 11-31 я 18 7 <) > 25-14 <>
Сешаиба 5-25 я 12-1Ф 19 8 < ) 26-15 <>
Чоршанба 6-26 я 13-2 ф 20 8 < > 27-16 <>
Пайшанба 7-27 я 14-3 ф 21 10 ф 28-17 < >
Жума 1-21 я 8-28 я 15-4 ф 22 11 ф 29-18 ф

ҚУТ
Шанба 7-26 ф 14-5 м 21 12 м 28-19 м
Якшанба 1-20 <1 > 8-27 ф 15-6 м 22 13 м 29-20 м
Душанба 2-21 < > 9-28 ф 16-7 м 23 14 м 30-21 м
Сешанба 3-22 < > 10-21 м 17-8 м 24 15 м
Чоршанба 4-23 < > 11-2 м 18-9 м 25 16 м
Паишанба 5-24 < > 12-3 м 19-10 м 26 17 м
Жума 6-25 < > 13-4 м 20-11 м 27 18 м

30-19 ф

Газета 00136-рақам билан рўйхатдан ўтган. 

Навбатчи — Шерали НИШОНОВ

